ქართული პრესის მონიტორინგი

30.04.2018

სარჩევი:

- 6 -კვირის პალიტრა


- 6 -"ბევრი დრო არ აქვთ" - ვის "გარიცხავს" ივანიშვილი სკოლიდან და ვის დააყენებს კუთხეში? (კვირის პალიტრა)


- 8 -"მეორედ მოსვლის" ამოცანა (კვირის პალიტრა)


- 10 -როგორ გაიყიდა 2-მილიონიანი ნაკვეთი ჩალის ფასად (კვირის პალიტრა)


- 10 -მილიარდები მოსახლეობის გაღატაკების ხარჯზე! (კვირის პალიტრა)


- 11 -"პარიკმახერის გადასახადი" (კვირის პალიტრა)


- 13 -"მოტყუებულ მიგრანტთა რიცხვი მართლაც დიდია" (კვირის პალიტრა)


- 14 -ალია


- 14 -ვის „თავებს დააგორებს“ პოლიტიკაში ღიად შემოსული ივანიშვილი? ვინ არის ის 4 მინისტრი, ვინც სავარძელს შეინარჩუნებს? – „ალიას“ კითხვებს ექსპერტი გია ხუხაშვილი პასუხობს, რომელიც ივანიშვილთან ერთად ბრუნდება, სავარაუდოდ, მისი მრჩევლის სტატუსით (ალია)


- 17 -ივანიშვილი ვადამდელ საპარლამენტო არჩევნებს დანიშნავს?! გომელაური ივანიშვილის დაცვის უფროსად ბრუნდება? - იმაზეც გაბრაზდა, რომ კალაძემ მასთან ისნის ახალი გამგებელი არ შეათანხმა და წარადგინა კაცი, რომელიც სამსახურიდან სწორედ ივანიშვილმა გაუშვა (ალია)


- 19 -„არსადწასულის“ დაბრუნება - მომსახურების ზონიდან გასულ მმართველ გუნდს განკითხვის ჟამი დაუდგა! – „პირდაპირ გეტყვით, აქ დაპირისპირება წავიდა ბიძინასა და კალაძის გუნდებს შორის... ამიტომ, კალაძე იქნება ის მესამე ძალა „ნაცებსა“ და „ქოცებს“ შორის (ალია)


- 23 -„გავიფიქრე, იქნებ ივანიშვილმა დაიწყოს 2012 წელს ბრძოლაში ნამყოფი ხალხის დაბრუნება-მეთქი? მაგრამ ეს იქნება უბედურება, ამას ივანიშვილი ვერ გააკეთებს და აი, რატომ!“  - „ჩვენ ვიხილავთ ორი ლიდერის შერკინებას - ერთი იქნება ციხეში, მეორე გარეთ, რაც ძალიან ცუდად დასრულდება“ (ალია)


- 25 -რატომ დაბრუნდა ახლა პოლიტიკაში ბიძინა ივანიშვილი, რა ხდება ამჟამად ივანიშვილის გარემოცვაში და რას აპირებს ის ხალხი, ვინც მის ე.წ. გუნდს, ანუ „ძველ მეოცნებეებს“ დაუპირისპირდა? - რას უყვება „ალიას“ ივანიშვილის გარემოცვასთან დაახლოებული ინკოგნიტო რესპონდენტი (ალია)


- 26 -„მე ვერ ვიქნები იმ ადამიანების გულშემატკივარი, ვინც პოლიტიკაში მოვიდა იმიტომ, რომ თავიანთ „ბოსტნებს“ მიხედონ! ჰოდა, ნუ ეწყინება ნურავის, თუ ჩემს გადაწყვეტილებაში ვიქნები მკაცრი“ - რას ფიქრობს უმრავლესობის დეპუტატი ზაზა პაპუაშვილი ბიძინა ივანიშვილის დაბრუნებაზე და გუნდის შიგნით მიმდინარე პროცესებზე (ალია)


- 28 -ვინ და რამ აიძულა ივანიშვილი, კულისებიდან გამოსულიყო? – „ივანიშვილის მოსვლა ძალიან ეწყინათ, პირველ რიგში, კალაძისა და კობახიძის დაჯგუფებას ... სახეები ჩამოსტიროდათ ამ ამბების შემდეგ...“ (ალია)


- 29 -„შეაჩერე კორუფცია“ - მილიონიანი პროექტები, შეჭმული ფული და გაუკეთებელი საქმე (ალია)


- 30 -ესენი სულ მალე ქართველ ხალხს სამშობლოს გარეშე დატოვებენ - რა მრჯიდა, დილის 6 საათზე მენახშირესავით ალიონზე რომ  ვდგებოდი, არიქა, კვიციანის პროცესზე არ დამაგვიანდეს-მეთქი? - გულანთებული მამულიშვილის ნაცვლად, ლაყე ჯაშუში შემრჩა (ალია)


- 30 -„ვიწყებთ სასიკვდილო შიმშილობას!“ – „ქვეყანაში არის ტერორი და ოპოზიციურად განწყობილ ადამიანებს, რომლებიც ეროვნულ და ქართულ პოზიციას გამოხატავენ, დევნიან“ (ალია)


- 31 -კუს ტბის საქმის დღემდე უცნობი დეტალები, რომლებიც გია უდესიანის უდანაშაულობას ამტკიცებს (ალია)


- 32 -„მეტროს მემანქანეების განკურნებაც კი შეუძლებელია, ექიმებიც ვერ იგებენ რა დაავადებები აქვთ აკიდებული“ (ალია)


- 33 -დაადგა პატრული - უწერს ჯარიმას, მძღოლმა, იმათ რატომ არ აჯარიმებ, ვერ ხედავ, რამდენი მანქანაა დაყენებული ზუსტად ასე - თუ ისინი სამთავრობო მანქანები რომაა, იმიტომ? კანონი მხოლოდ ჩემთვისააო? (ალია)


- 33 -„აი ისა“ - ს მერიამ სასამართლოში უჩივლა! რა ელის ანანია გაჩეჩილაძის ბიზნესს? (ალია)


- 34 -მარჯანიშვილზე, აფთიაქის გამყიდველს დანა გამოუსვეს ყელში! (ალია)


- 35 -„გამოაშკარავდეს კორუფციის ფაქტები და ზოგიერთი თანამდებობის პირი კარიერას დაემშვიდობება“ (ალია)


- 35 -„მოვიდა ეს ბავშვი შეშლილი და გადარეული, - შვილისთვის ძიძა უნდა თუ ბოზიო? ცოლის გადახდილი ფულით უნდა თან ბოზიო“ (ალია)


- 35 -რატომ დაბრუნდა ბიძინა ივანიშვილი / რისთვის ემზადება „ქართული ოცნება“ (პრაიმტაიმი)


- 36 -ზურა ჯაფარიძის საარჩევნო მარათონი / „ჩვენ ვართ პარტია, რომელმაც ამ ქვეყანაში მეტ-ნაკლებად გააღიზიანა ძალაუფლების მქონე ყველა ინსტიტუტი“ (პრაიმტაიმი)


- 38 -მკრეხელობა სისხლის სამართლის დანაშაული ხდება?! / როგორ ისჯება ევროპაში და როგორ შეიძლება დაისაჯოს საქართველოში რელიგიური გრძნობების შეურაცხყოფა? (პრაიმტაიმი)


- 39 -მაღალი ხელფასების მიუხედავად, მეტრო გაფიცვისთვის ემზადება (პრაიმტაიმი)


- 40 -როგორ ემზადება სოფლის მეურნეობის სამინისტრო ფაროსანას წინააღმდეგ საბრძოლველად (პრაიმტაიმი)


- 40 -სპეციალური რეპორტაჟი სამეგრელოდან / ავარიული ადმინისტრაციული შენობები ხობში და რწმუნებულების გარეშე დარჩენილი სენაკი (პრაიმტაიმი)


- 41 -რატომ დაუწვეს დეკანოზ მამალაძეს მანქანა უკრაინაში მსახურობის დროს / დაფარული ისტორიის ყველა დეტალი ჯერ კიდევ უცნობია (პრაიმტაიმი)


- 41 -ასავალ-დასავალი


- 42 -გია ხუხაშვილი: კვირიკაშვილისათვის ისევე, როგორც ქართული ოცნების დიდი ნაწილისათვის ბიძინას პოლიტიკაში შემობრუნება სრული  კოშმარია!//ბიძინა მასწავლებელი კლასში დაბრუნდა! („ასავალ-დასავალი“)


- 43 -ბონდო მძინარაშვილი: პოლიტიკაში დაბრუნებული ივანიშვილი ქართულ ოცნებაში დიდ წმენდას ჩაატარებს! („ასავალ-დასავალი“)


- 44 -ვალერი ხაბურძანია: ჩემი მოკრძალებული რჩევა იქნება, ბიძინა ივანიშვილმა პრემიერის პოსტიც ჩაიბაროს! („ასავალ-დასავალი“)


- 45 -მაგდა გულედანი: ბატონო პრემიერო, რატომ ტბორავ სვანეთს? („ასავალ-დასავალი“)


- 45 -თამარ იოვაშვილი: 1 მაისს პოლიტპატიმრების დედები ჩვენ შვილებთან ერთად სასიკვდილო შიმშილობას ვიწყებთ! („ასავალ-დასავალი“)


- 46 -ნინო ბურჯანაძე: დღეს საქართველოს ჩემზე უკეთესი საპრეზიდენტო კანდიდატი არ ჰყავს („ასავალ-დასავალი“)


- 48 -გია კორკოტაშვილი: დღევანდელმა ხელისუფლებამ რამდენიც არ უნდა იხვანცალოს, ფაქტი ერთია - მას 7 პოლიტპატიმარი ჰყავს! („ასავალ-დასავალი“)


- 48 -გიორგი მუხიგულაშვილი: გაგრძელება იქნება გია თვალავაძის მოხსნამდე! („ასავალ-დასავალი“)


- 49 -ნანა თეთრაძე: ბაჩო ახალაია უფრო დიდ სასჯელს იმსახურებდა! („ასავალ-დასავალი“)


- 50 -ვალერი გელბახიანი: ამერიკელებმა შესანიშნავად იციან, რომ პატარკაციშვილი მოკლულია, მაგრამ მეუღლე ამას რატომ არ იჯერებს? („ასავალ-დასავალი“)


- 51 -ბიძინა ივანიშვილისა და ჟანი სიხარულიძის გასაუბრება//ჟანი, მე შენგან უახლეს შეტყობინებებს მოველი - სამშობლოს მოღალატეთა თავი გაგორდეს რომელი? („ასავალ-დასავალი“)


- 51 -რეზონანსი


- 51 -გახდება თუ არა ივანიშვილი პრემიერი ან პრეზიდენტი (რეზონანსი)


- 53 -ანჯაფარიძე: ივანიშვილის პოლიტიკაში შემოსვლა იმედგაცრუებული ამომრჩევლის შემობრუნებას ემსახურება (რეზონანსი)


- 53 -ვახტანგ ძაბირაძე: “ალბათ წლის ბოლომდე ივანიშვილი პრემიერი გახდება”


- 54 -"ყველა ვთანხმდებით, რომ ნარკომომხმარებელი არ დავიჭიროთ" / ნარკოპოლიტიკის ლიბერალიზაციის კანონზე "ოცნება" ვერ შეთანხმდა და ახალ პროექტს ამზადებს (რეზონანსი)


- 55 -"ეს არ იქნება წინა აქციებივით, რომლებიც უფრო დიეტას ჰგავდა" - "ქართული მარში" უვადო შიმშილობას იწყებს (რეზონანსი)


- 56 -აზერბაიჯანმა გიულენის ორგანიზაციის ბათუმელი თანამშრომელი ერდოღანს გადასცა (რეზონანსი)


- 56 -"ჩვენ მალე დავბრუნდებით" - "ისლამური სახელმწიფო" კვლავ აქტიურდება (რეზონანსი)


- 57 -მოზარდთა ჯანმრთელობა და ჯანმრთელობასთან დაკავშირებული ქცევა - უაღრესად აქტუალური პრობლემა (რეზონანსი)


- 58 -ახალი თაობა


- 58 -ლევან ხაბეიშვილი:“ ქვეყანას ქართულ ენაზე მოლაპარაკე რუსული ხელისუფლება მართავს“ (ახალი თაობა)


- 59 -„კალაძის გუნდს პრეზიდენტად თალაკვაძე უნდა, კვირიკაშვილის გუნდს- მიხეილ ჯანელიძე“/ გიორგი ახვლედიანი: “თბილისის მერი „ოცნებიდან“ წასვლას და ახალი პარტიის შექმნას აპირებს“ (ახალი თაობა)


- 60 -„ახლა  ივანიშვილს გაცილებით რთული პრობლემა აქვს, ვიდრე 2012-ში ჰქონდა“/ რამაზ საყვარელიძე: „ნაციონალების მობრუნების საფრთხე გაიზარდა“ (ახალი თაობა)


- 60 -ნუკრი ქანთარია: „ბიძინა ივანიშვილს პოლიტიკაში დაბრუნების სურვილი არ ჰქონია“(ახალი თაობა)


- 61 -მიხეილ სააკაშვილი: მთავარ შულერს მაგიდა უნდა ავუყირავოთ (ახალი თაობა)


- 61 -ტუსკაძე: „ხელისუფლებამ უზრუნველყო რომ უგულავამ 38% წაიღო“ (ახალი თაობა)


- 62 -ჯონდი ბაღათურია: „ დღეს ექსპერტიზის ბიუროში 7 მოზარდის გვამი ესვენა“(ახალი თაობა)




 კვირის პალიტრა

"ბევრი დრო არ აქვთ" - ვის "გარიცხავს" ივანიშვილი სკოლიდან და ვის დააყენებს კუთხეში? (კვირის პალიტრა)

ავტ. ნათია დოლიძე

ინტერვიუ გია ხუხაშვილთან.

პოლიტიკაში დაბრუნებასთან დაკავშირებით ბიძინა ივანიშვილის გადაწყვეტილებას აფასებს ექსპერტი გია ხუხაშვილი. მისი განმარტებით, მთავარი, რამაც ბიძინა ივანიშვილს ეს ნაბიჯი გადაადგმევინა, მმართველობითი სისტემის კრიზისია. მისივე შეფასებით, "ქართული ოცნების" პოლიტიკური ელიტა, ფაქტობრივად, ქმედუუნაროა.
ექსპერტი აღნიშნავს, რომ მმართველ პოლიტიკურ გუნდს არა იდეოლოგია ან მსოფლმხედველობა, არამედ ერთი ადამიანი - ბიძინა ივანიშვილი აერთიანებს. 
ხუხაშვილის თქმით, არსებულმა ვითარებამ ისეთ სახიფათო ზღვარს მიაღწია, რომ შეიძლებოდა, მალე პროცესი შეუქცევადი გამხდარიყო, ბიძინა ივანიშვილმა კი მიიღო პოლიტიკურად და სახელმწიფოებრივად სწორი გადაწყვეტილება, რადგან გრძნობს პასუხისმგებლობას. 

„მე ადრეც მიმაჩნდა და დღესაც ვფიქრობ, რომ საპრეზიდენტო არჩევნებში ივანიშვილის მონაწილეობა მისთვისაც და ქვეყნისთვისაც კარგი იქნება, მაგრამ ვფიქრობ, არჩევნებში მონაწილეობას არ აპირებს, თუმცა, ალბათ, ის შეარჩევს კანდიდატურას, რომელსაც გამარჯვება სწორედ ივანიშვილის ფაქტორით ექნება გარანტირებული... მოკლედ, იმის თქმა მინდა, რომ მისი პარტიის თავმჯდომარეობაც იკმარებს პოლიტიკური პასუხისმგებლობის ასაღებად და არაფორმალურ მმართველობაზე ლაპარაკიც დასრულდება.“ - ამბობს რესპონდენტი. 

რაც შეეხება მმართველ პარტიაში მომხდარ ურთიერთდაპირისპირებას, ხუხაშვილის შეფასებით, საზოგადოებამ დაინახა ორივე მოდავე მხარის დაბალი დონის პოლიტიკური თამაშები, რასაც საბოლოოდ, ბიძინა ივანიშვილის მოსვლით, ტრაგიკომედიის სახე მიეცა.  მისივე თქმით, ბიძინა ივანიშვილის პრობლემა ის იყო, რომ ეგონა, შეკრიბა ვუნდერკინდები, რომლებიც სწრაფად ისწავლიდნენ ყველაფერს და დაიწყებდნენ მუშაობას, მაგრამ სინამდვილეში ხელში ძნელად აღსაზრდელთა ჯგუფი შერჩა, რომელიც ვერ განვითარდა, ვერ ისწავლა გადაწყვეტილებების დამოუკიდებლად მიღება და ამ გადაწყვეტილებებზე პასუხისმგებლობის აღება, რის გამოც  თავადვე იგრძნო პასუხისმგებლობა და იძულებული გახდა, დაბრუნდეს პოლიტიკაში. 

ექსპერტის მოსაზრებით, ივანიშვილმა სწრაფად და ეფექტიანად უნდა იმოქმედოს და მას შეცდომის დაშვების უფლება აღარ აქვს. მისივე თქმით, მთავრობაში არის რამდენიმე მინისტრი, რომლებიც ივანიშვილის საყრდენად შეიძლება მოიაზრებოდეს. ხუხაშვილს მაგალითად მოჰყავს კახი კახიშვილი და იქვე აღნიშნავს, რომ მან ინტრიგებისა და თაღლითობის გარეშე მოახერხა რეფორმის გატარება და ამ ხნის განმავლობაში თავის საქმეს აკეთებდა, თანაც - კარგად.
„ასევე კარგ შთაბეჭდილებას ტოვებს გიორგი გახარია, რომელიც ცდილობს, რაღაც შეცვალოს. საინტერესოდ მეჩვენება ბახტაძის ბოლო ინიციატივები, მაია ცქიტიშვილის საქმიანობაც იმედს იძლევა... ეს ოთხი ადამიანი შეიძლება გახდეს "ქართული ოცნების" ძირფესვიანი განახლების ფუნდამენტი.“ - დასძენს რესპონდენტი. 

ექსპერტი მიიჩნევს, რომ თუ ივანიშვილი "ქართული ოცნების" პოლიტსაბჭოს სწორად გადაალაგებს და იქ თავს მოიყრიან ქვეყნის მართვისთვის საჭირო ადამიანები, მმართველობის პრობლემაც გადაიჭრება. ის არ ელოდება, რომ ყოფილი პრემიერი დაუბრუნდება ძველ თანამდებობას, რადგან  მმართველი პარტიის ლიდერობა საკმარისი ინსტრუმენტია სახელისუფლებო ინსტიტუტებზე გავლენისთვის.

ხუხაშვილის შეფასებით, ბიძინა ივანიშვილის პოლიტიკაში ხელახლა მოსვლა არის კოშმარი მთელი პოლიტიკური ელიტისთვის, ოპოზიციისთვისაც და ხელისუფლებისთვისაც, რადგან მათ პოლიტიკურ გეგმებს და გავლენების გაფართოების სურვილს ბოლო მოეღო. 

"მეორედ მოსვლის" ამოცანა (კვირის პალიტრა)

ავტ. ეკა ასათიანი

ბიძინა ივანიშვილის პოლიტიკაში დაბრუნების თემაზე "კვირის პალიტრა" "ქართული ოცნების" წევრებსა და ექსპერტებს ესაუბრა.

მამუკა მდინარაძე ამბობს, რომ არავითარ კრიზისსა და შიდა დაპირისპირებასთან არ არის დაკავშირებული მისი გადაწყვეტილება და ეს ნაბიჯი ქვეყანაში მიმდინარე პროცესებზე პოზიტიურად აისახება. მისივე თქმით, აღმასრულებელ ან საკანონმდებლო ხელისუფლებაში საკადრო ცვლილებებზე საუბარი არ ყოფილა, პოლიტსაბჭო კი აუცილებლად განახლდება. 

დავით ჭიჭინაძე მიესალმება ბიძინა ივანიშვილის პოლიტიკაში დაბრუნებას. მისი სიტყვებით, მნიშვნელოვანია ის, რომ მას პრემიერმა​ სთხოვა დაბრუნება. 

ექსპერტი ხათუნა ლაგაზიძე ამბობს, რომ ივანიშვილმა ძალ​იან მაღალი რისკის შემცველი ნაბიჯი გადადგა პოლიტიკაში დაბრუნებით, რადგან იმ პოზიციაში, სადაც ის იყო, მის გადადგომას ვერავინ მოითხოვდა, პოლიტიკაში მისი შემოსვლა კი ნიშნავს, რომ ის მზადაა ნებისმიერი დარტყმისთვის. რესპონდენტი ნაკლებად სავარაუდოდ მიიჩნევს, რომ მან პრემიე​რობა ან პრეზიდენტის პოსტზე კენჭისყრა დააპიროს.
„ქვეყანას სჭირდება სტრატეგიული, გამაერთიანებელი იდეა, რომლის გარშემო დაირაზმებიან ხელისუფლებაც და საზოგადოებაც. სწორედ ამ შემთხვევაში იქნება ბიძინა ივანიშვილის "მეორედ მოსვლა" შედეგიანი.“ - ამბობს ლაგაზიძე. 

„ქართული ოცნების“ წევრი და ერთ-ერთი დამფუძნებელი დავით ლორთქიფანიძე ამბობს, ივანიშვილი აქამდე არ ერეოდა მთელ რიგ პროცესში, თუმცა, მისი სახელით სარგებლობდნენ სხვები და საკუთარ ინტერესებს ნიღბავდნენ, ამის შესახებ ინფორმაცია დაუგროვდა ბიძინა​ ივანიშვი​ლს და მას ახლა ცოტა დრო აქვს, რომ ყველაფერი დაალაგოს. ყოფილი დეპუტატი დასძენს, რომ პოლიტიკაში დაბრუნებით, მის შესახებ ყველა ინსინუაცია დასრულდება. 

ექსპერტი რამაზ საყვარელიძე ამბობს, რომ „ქართულ ოცნებას“ ბზარები გაუჩნდა და ივანიშვილი მის გამთლიანებას ცდილობს. მისივე თქმით, მმართველი პარტიის ძველ წევრებს უფრო გაუხარდათ ივანიშვილის დაბრუნება, რადგან ეს იმ პრობლემის გადაწყვეტის გარანტიად აღიქვეს, რაც მართვის პროცესში აწუხებდათ. „ვფიქრობ, ივანიშვილის „მეორედ მოსვლა“ ბევრად წარმატებული იქნება. ვიდრე მოუსვლელობა“. - დასძინა ექსპერტმა. 

როგორ გაიყიდა 2-მილიონიანი ნაკვეთი ჩალის ფასად (კვირის პალიტრა)

ავტ. რუსუდან შელია

ოზურგეთის მუნიციპალიტეტის სოფელ შრომის მოსახლეობა მუნიციპალიტეტს უჩივის​ - სამართლებრივი დავა მას შემდეგ​ დაიწყო, რაც 2016 წელს ზღვისპირა ნაწილის 2 ჰექტარი, პრივატიზაციის შემდგომ 9 100 ლარად გაიყიდა. დეტალებზე "კვირის პალიტრას" ადვოკატი კახა ჩავლეშვილი ესაუბრა. მისი განმარტებით, მიწის ნაკვეთი შეიძინა ლაშა მგელაძემ, სოფელ შემოქმედის მკვიდრმა და გურიის ამჟამინდელი გუბერნატორის მერაბ ჭანუყვაძის უახლოესმა მეგობარმა. მოსახლეობა კი​ ამბობს, რომ მგელაძე ფორმალურად არის მყიდველი და მიწა გუბერნატორმა მერაბ ჭანუყვაძემ იყიდა.

თავის მხრივ,  გურიის გუბერნატორი მერაბ​ ჭანუყვაძე ადასტურებს, რომ მგელაძე მისი მეგობარია, თუმცა, მის მიერ მიწის ყიდვის შესახებ ინფორმაცია არ აქვს. მისივე სიტყვებით: “როდესაც ნაკვეთი გაიყიდა, მე არ ვიყავი გამგებელი, რაც შეეხება ფასს, ფასწარმ​ოქმნა მუნიციპალიტეტის კი არა, კერძო აუდიტორის საქმეა. არ ვიცი, ვინ როგორ შეაფასა, არ ვიცი დეტალები.“ - აცხადებს გუბერნატორი. 

მილიარდები მოსახლეობის გაღატაკების ხარჯზე! (კვირის პალიტრა)

ვტ. ემა ტუხიაშვილი

გამოცემის ინფორმაციით, გასულ წელს აზარტული თამაშების ბრუნვამ 5,6 მილიარდ ლარს გადააჭარბა, სახელმწიფო ბიუჯეტს კი აქედან მხოლოდ 332 მილიონი, ანუ ბრუნვის მხოლოდ 5,8% ერგო. სტატიის ავტორი წერს, რომ დაპირებული, მაგრამ აუმოქმედებელი რეგულაციების პირობებში აზარტული ბიზნესი წარმატებით მუშაობს და მოსახლეობის გაღატაკების ხარჯზე სულ უფრო მეტ მილიარდს გამოიმუშავებს. 

სტატიის თანახმად, ონლაინკაზინოებისთვის რეგულაციების გამკაცრებას გიორგი კვირიკაშვილი საზოგადოებას მაშინ დაპირდა, როცა პრემიერ-მინისტრობის კანდიდატის რანგში პარლამენტს სამთავრობო პროგრამას აცნობდა, მას შემდეგ კი კანონპროექტი საკანონმდებლო ორგანოში თაროზე დევს.

ახალგაზრდა ფინანსისტთა და ბიზნესმენთა ასოციაციის წევრი ანდრია გვიდიანი ამბობს, რომ ამ საკითხზე პრეტენზიებისა და შეკითხვების ადრესატი ხელისუფლებაა და თუ ის დროულად არ მოიმოქმედებს რამეს, მომდევნო წელს უფრო სავალალო სურათი იქნება - ველური ბაზარი, რომელიც დღეს არსებობს სათამაშო ბიზნესის სახით, უფრო გაიზრდება.
„არც საკანონმდებლო და არც აღმასრულებელ ხელისუფლებას არა აქვს პასუხი, რატომ "გაიჭედა" პარლამენტში კანონპროექტი. ვფიქრობ, ამას სჭირდება პოლიტიკური ნება და უკომპრომისო მიდგომის შემთხვევაში, კანონპროექტის მიღებას წინ არაფერი უდგას.“ - დასძენს რესპონდენტი. 

ფინანსთა სამინისტროში აცხადებენ, რომ საქართველოს პარლამენტთან, არასამთავრობო სექტორსა და ექსპერტებთან ერთად სათამაშო ბიზნესის სფეროში მომზადებულ საკანონმდებლო ცვლილებებზე მუშაობა აქტიურად მიმდინარეობს. 

"პარიკმახერის გადასახადი" (კვირის პალიტრა)

ავტ. ემა ტუხიაშვილი

სტატიაში საუბარია იმ პროცედურულ დაბრკოლებებზე, რომლებსაც ტვირთის გადამზიდავი კომპანიები თუ კერძო პირები საქართველო-თურქეთის საზღვრის გადაკვეთის დროს აწყდებიან. სტატიის ავტორი წერს, რომ პრობლემა სარფშივე იწყება, სადაც თურქული მხარის გაჭიანურებული სასაზღვრო-საბაჟო პროცედურების გამო ქართველ გადამზიდავს 3-4 დღით გაჩერება უწევს, თურქ გადამზიდავს კი იმავე პროცედურისთვის საქართველოს საზღვარზე 3-4 საათი სჭირდება. თურქები პროცედურის გაჭიანურებას გაუმართავ კომპიუტერულ სისტემასა აბრალებენ.

სატრანსპორტო დერეფნის კვლევის ცენტრის ექსპერტი პაატა ცაგარეიშვილი ამბობს, რომ ქართველი გადამზიდავები საერთაშორისო გადაზიდვებისას დიდ ბარი​ერებს აწყდებიან როგორც მეზობელ აზერბაიჯანსა და სომხეთში, ასევე რუსეთის, ირანისა და ევროპის მიმართულებით. ხშირად ხდებიან დისკრიმინაციული მოპყრობის მსხვერპლი და მაღალი, მათ შორის, არაოფიციალური გადასახადების გადახდაც უწევთ. მისივე თქმით, ქართული მხარის ლიბერალურ თუ დამთმობ პოზიციას აქვს დადებითი ეფექტიც და ტვირთნაკადი ყოველწლიურად იზრდება, მაგრამ ეს ხდება უსაფრთხოების სტანდარტებისა და საგზაო ინფრასტრუქტურის დაზიანების ხარჯზე. ცაგარეიშვილი დასძენს, რომ აუცილებელია ამ მიმართულებით სახელმწიფოს გააქტიურება და უცხოეთში ქართველი გადამზიდავის კონკურენტუნარიანობის ამაღლების მიზნით განსაზღვრული თანაბარი მიდგომის პრინციპის ამოქ​მედება.

სტატიის ავტორი წერს, რომ ასეთივე მდგომარეობაშია ქართველი გადამზიდავი რუსეთის მიმართულებითაც, სადაც ქართველ გადამზიდავებს საბაჟოზე შემოწმების პროცედურების დასაწყებად 3-დან 4000-მდე რუბლის არაოფიციალურად გადახდა უწევთ. მძღოლები ამას "პარიკმახერის გადასახადს" ეძახიან. 
სტატიის ბოლოს ნათქვამია, რომ სახელმწიფო დროულად უნდა დაფიქრდეს ამ საკითხზე, შექმნას სატრანსპორტო პოლიტიკის დოკუმენტი და განსაზღვროს თამაშის თანაბარი წესები.

"მოტყუებულ მიგრანტთა რიცხვი მართლაც დიდია" (კვირის პალიტრა)

ავტ. ეკა ასათიანი

სტატიაში საუბარია "საქართველოს მოქალაქეების საქართველოდან გასვლისა და საქართველოში შემოსვლის წესების შესახებ" კანონში დაგეგმილ ცვლილებებზე. სტატიის თანახმად, პარლამენტის დიასპორისა და კავკასიის საკითხთა კომიტეტის თავმჯდომარე ზვიად კვაჭანტირაძე ჯერ კანონპროექტის ერთ-ერთ ინიციატორად ითვლებოდა, შემდეგ კი კანონპროექტზე ხელის მოწერა ინანა და მისი უკან გაწვევა​ მოითხოვა. მოგვიანებით, ისევ დათანხმდა კანონპროექტის ინიცირებას მაგრამ ზოგიერთი რეგულაციის უკეთესი კორექტირების იმედი აქვს. 

სტატიის ავტორი წერს, რომ  საეჭვო წარმომავლობის ფირმები საქართველოს მოქალაქეებს შენგენის ზონაში დასაქმებას ჰპირდებიან, საზღვრის გადაკვეთის შემდეგ კი მათ უმძიმეს პირობებში, ქუჩაში უწევთ ცხოვრება. ექსპერტი მიგრაციის საკითხებში ზაალ სარაჯიშვილი განმარტავს, რომ ევროკავშირში ერთიანი სასაზღვრო სისტემა არ არსებობს, ამიტომ ყველა ქვეყანა თავისებურად არეგულირებს სასაზღვრო კონტროლის ინსტიტუტებს. ის ადასტურებს, რომ მოტყუებულ მიგრანტთა რიცხვი მართლაც დიდია და ამბობს, რომ უცხოეთში დასაქმების მსურველმა სამინისტროს ცხელ ხაზზე უნდა გადაამოწმოს ინფორმაცია ფირმის შესახებ, რომელიც მას უცხოეთში დასაქმებას ჰპირდება, ამგვარად, თაღლითური გზით მოტყუებას ბევრი ადამიანი აცდება. 

ალია 
ვის „თავებს დააგორებს“ პოლიტიკაში ღიად შემოსული ივანიშვილი? ვინ არის ის 4 მინისტრი, ვინც სავარძელს შეინარჩუნებს? – „ალიას“ კითხვებს ექსპერტი გია ხუხაშვილი პასუხობს, რომელიც ივანიშვილთან ერთად ბრუნდება, სავარაუდოდ, მისი მრჩევლის სტატუსით (ალია) 

ავტ.: ნინო სამხარაძე 

ინტერვიუ გია ხუხაშვილთან 

გია ხუხაშვილი მიიჩნევს, რომ ბიძინა ივანიშვილმა პოლიტიკაში დაბრუნებით კიდევ ერთხელ დაადასტურა, რომ ის გრძნობს პასუხისმგებლობას, იღებს მისთვის არაკომფორტულ გადაწყვეტილებას და მმართველობითი კრიზისის მოგვარებაზე ზრუნავს. ხუხაშვილი, რომელიც ბიძინა ივანიშვილის მრჩევლის სტატუსით თავად ბრუნდება პოლიტიკაში, ამბობს, რომ ექსპრემიერს ჩრდილოვანი მმართველის სტატუსი „ქართული ოცნების“ წევრებმა მოარგეს და შექმნეს სურათი, თითქოს გადაწყვეტილებებს ბიძინა ივანიშვილი იღებდა, შესაბამისად, პასუხისმგებლობაც მას ეკისრებოდა. რესპონდენტი მიიჩნევს, რომ სახელისუფლებო გუნდის წევრებმა ბიძინა ივანიშვილზე ყველაფრის გადაბრალებით კომფორტი შეიქმნეს - „დარწმუნებული ვარ, რომ 80 პროცენტი, რაც მას ჰბრალდებოდა, საერთოდ, ინფორმაციაც კი არ ჰქონდა, მაგრამ „ქართული ოცნების“ ელიტამ დაინახა, რომ კარგია „სახლობანა“ ითამაშო ქვეყნით და ყველაფერი სხვას გადააბრალო“, - აღნიშნავს ხუხაშვილი. 

რესპონდენტი მიიჩნევს, რომ ბიძინა ივანიშვილის პრემიერ-მინისტრად დაბრუნება არასწორი იქნებოდა, თუმცა, მისი აზრით, ჯობდა ექსპრემიერი არა პარტიის ლიდერის, არამედ, პრეზიდენტის სტატუსით დაბრუნებულიყო პოლიტიკაში, რადგან ამ შემთხვევაში მას არა მხოლოდ მმართველობითი კრიზისის მოგვარება, არამედ რეფორმების გატარებაც შეეძლებოდა, რაც აუცილებელია, რადგან თუკი მდგომარეობა მნიშვნელოვნად არ გაუმჯობესდება, საზოგადოება ბიძინა ივანიშვილს მესამე შანსს აღარ მისცემს. ამის მიუხედავად, ხუხაშვილი ფიქრობს, რომ ბიძინა ივანიშვილი რეფორმების გატარებას პარტიის თავმჯდომარის სტატუსითაც მოახერხებს. – „რადგან ის გახდა დღეს პარტიის თავმჯდომარე და პრეზიდენტობის კანდიდატი უნდა წარადგინოს პარტიამ, ვინც არ უნდა იყოს პრეზიდენტი, მისი ლეგიტიმაცია ავტომატურად გადავა პარტიის თავმჯდომარეზე. ასე, რომ ეს არ არის კრიტიკული პრობლემა. მან მთავარია, რომ მოახდინა რეინტეგრაცია პოლიტიკაში, ისევ იტვირთა პასუხისმგებლობა და დანარჩენ აღმასრულებელ ხელისუფლებას, პარტიასა და პრეზიდენტსაც აკომპლექტებს პარტია, რომლის თავმჯდომარეც არის ივანიშვილი, პარტიაა ფუნდამენტი ყველაფრის, შესაბამისად, ამ ყველაფრის მენეჯმენტი, პარტიის თავმჯდომარის პოზიციიდან უფრო რთულია, მაგრამ შესაძლებელია“,  - დასძენს ხუხაშვილი. 

კითხვაზე, რა უნდა გაკეთდეს მეორე შანსის წარმატებით გამოსაყენებლად, გია ხუხაშვილი პასუხობს, რომ აუცილებელია ერთ გუნდად შეკრული მთავრობა, ერთი მსოფლმხედველობის გარშემო გაერთიანებული პარლამენტი, სასამართლოს რეფორმა და კონკრეტული ნაბიჯები, რომელთა გადადგმაც ეკონომიკას „დაქოქავს“. რესპონდენტი ხაზს უსვამს, რომ მთავრობაში ოთხი მინისტრია, რომელიც რეფორმატორული უნარით გამოირჩევა, თუმცა არც სხვა მინისტრები არიან გასაშვებები. მისი თქმით, რეფორმატორი მინისტრები არიან მამუკა ბახტაძე, მაია ცქიტიშვილი, გიორგი გახარია და კახა კახიშვილი. 

გია ხუხაშვილის განცხადებით, აუცილებელია პოლიტსაბჭოს გადახალისებაც და იქ აღარ უნდა მოხვდნენ ზეამბიციური უისტორიო ადამიანები თუ „კაცის კაცები“. მისი ხედვის თანახმად, პოლიტსაბჭოში უნდა იყვნენ პრემიერი, რამდენიმე მინისტრი, პარლამენტის თავმჯდომარე და დეპუტატები. 

კითხვაზე - უნდა იყოს თუ არა კახა კალაძე პოლიტსაბჭოში, გია ხუხაშვილი პასუხობს, რომ კალაძეს როგორც რთული მეურნეობის მენეჯერს პოლიტიკური კარიერის დრო ამ ეტაპზე არ აქვს, რადგან დედაქალაქში ბევრი საქმეა გასაკეთებელი. ხუხაშვილი ე.წ. ახალგაზრდულ ფრთაზე ამბობს, რომ მათი გამოჩენა ერთგვარი ექსპერიმენტი იყო, რომელმაც არ გაამართლა და თუკი ეს ადამიანები ძალაუფლებას ჩაებღაუჭებიან, ცუდად დაასრულებენ კარიერას. 

გია ხუხაშვილი აცხადებს, რომ გიორგი კვირიკაშვილი დიდი ხანია აღარ არსებობს როგორც პრემიერ-მინისტრი და მისი წასვლა პოლიტიკური ტაქტიკის საკითხია. – „კვიირკაშვილი ფორმალურად არის პრემიერი, ორი გადაწყვეტილება მიიღო დამოუკიდებლად ბოლო პერიოდში და ორივეჯერ ტლაპოში ჩახტა. ერთი იყო, უცნაური წერილი რომ აფრინა რუსეთში, დამეხმარე აფხაზეთის დაბრუნებაშიო, ეს იყო მისი პირადი გადაწყვეტილება და ძალიან ბრიყვული, მე ვიტყოდი და მეორე - სარგსიანს მიულოცა პრემიერობა და მეორე დღეს სარგსიანი გადადგა. ეს არის ჩვენი პრემიერი, მასზე სერიოზული ლაპარაკი შეიძლება?“ - ამბობს ხუხაშვილი და კიდევ ერთხელ იმეორებს, რომ თუკი რეფორმებზე ორიენტირებული სამთავრობო გუნდი არ იქნება, მხოლოდ პრემიერის შეცვლა ვითარებას ვერ გამოასწორებს. 

გია ხუხაშვილი პრემიერს ურჩევს, რომ „უკანა კარიდან გაიპაროს პრეზიდენტის სასახლეში“, სხვა შემთხვევაში მასთან მიმართებით, შესაძლოა, სამომავლოდ ბევრი კითხვა გაჩნდეს. – „დადებითი და პოზიტიური აურა აქვს, საკმაოდ რესპექტაბელურია და ეს არის მისი ე.წ. ეგზიტი, კარგი ეგზიტი. არსებობს ცუდი ეგზიტი. მით უმეტეს, პრეზიდენტი ახლა გადაწყვეტილებებს არ იღებს, როგორც ასეთი სიმბოლური ფიგურა, შეიძლება მისაღები იყოს...“ 

ინტერვიუს დასასრულს გია ხუხაშვილი ამბობს, რომ სახელმწიფოსთვის მნიშვნელოვან საკითხებზე ნებისმიერ ადამიანთან ითანამშრომლებს თავისუფალ ფორმატში, თუმცა, რომელიმე პარტიაში შესვლასა და პარტიულ პოლიტიკაში ჩარევას არ აპირებს. ხუხაშვილი ბიძინა ივანიშვილსა და გიორგი მარგველაშვილთან ურთიერთობაზეც საუბრობს. მისი თქმით, ივანიშვილის ოჯახი მნიშვნელოვანია, გიორგი მარგველაშვილი კი მისი მეგობარია და ეს უთანხმოება ამ ორი ადამიანის გასარჩევია. 

ივანიშვილი ვადამდელ საპარლამენტო არჩევნებს დანიშნავს?! გომელაური ივანიშვილის დაცვის უფროსად ბრუნდება? - იმაზეც გაბრაზდა, რომ კალაძემ მასთან ისნის ახალი გამგებელი არ შეათანხმა და წარადგინა კაცი, რომელიც სამსახურიდან სწორედ ივანიშვილმა გაუშვა (ალია) 
ავტ.: ანი დვალიშვილი 

„ქართული ოცნების“ დეპუტატი, „ალიას“ კონფიდენციალური წყარო აცხადებს, რომ ბიძინა ივანიშვილის პოლიტიკაში დაბრუნების შესახებ ინფორმაცია ცნობილი არ იყო. მისი თქმით, მხოლოდ გიორგი კვირიკაშვილი ამბობდა, რომ ცვლილებები მოსალოდნელი იყო. რესპონდენტის ინფორმაციით, ბიძინა ივანიშვილმა „ქართული ოცნების“ წევრებთან შეხვედრისას ღიად დააფიქსირა, რომ ის „ახლებზე“ კობახიძე-თალაკვაძე-მდინარაძის გუნდზე გაბრაზებულია. – „როცა თალაკვაძემ უთხრა ივანიშვილს, საპრეზიდენტო კანდიდატზეც ხომ არ გვემსჯელაო, ბატონმა ბიძინამ ირონიული ღიმილით უპასუხა, მოვიფიქრებ და გეტყვიო. ეს იყო პირდაპირი მინიშნება იმაზე, რომ ივანიშვილი ახლებზე გაბრაზებულია. ექსპრემიერი იმაზეც გაბრაზდა, რომ კალაძემ მასთან ისნის ახალი გამგებელი არ შეათანხმა და წარადგინა კაცი, რომელიც სამსახურიდან სწორედ ივანიშვილმა გაუშვა. საუბარი კახა გულედანზეა, ზურა ალავიძის ყოფილ მოადგილეზე“, - აცხადებს კონფიდენციალური წყარო, რომელიც დარწმუნებულია, რომ პარტიულ თანამდებობას კახა კალაძე არ დატოვებს და ცვლილება მხოლოდ ირაკლი კობახიძეს შეეხება, რადგან ერთი მხრივ, კალაძე ბიძინა ივანიშვილს არჩევნებისთვის სჭირდება, მეორე მხრივ კი, ის ღიად გაემიჯნა კობახიძე-თალაკვაძე-მდინარაძის გუნდს. – „ის არ დამდგარა კვირიკაშვილის მხარეს, მაგრამ დგას ივანიშვილის მხარეს და ეს სავსებით საკმარისია“, - დასძენს დეპუტატი. 
კონფიდენციალური წყარო აღნიშნავს, რომ „კვირიკაშვილმა ივანიშვილს ყველაფერი დაუჯერა და ამის გამო მას არ დასჯიან“, თუმცა, პრემიერმა იცის, რომ მთავრობის მეთაურის პოსტზე დიდხანს ვეღარ დარჩება, ამიტომაც, რესპონდენტის თქმით, გიორგი კვირიკაშვილი ყველაფერს აკეთებს, რათა კენჭი პრეზიდენტად იყაროს. 
ჟურნალისტი წერს, რომ ბიძინა ივანიშვილის პოლიტიკაში დაბრუნების გამო უმრავლესობის დეპუტატები არც ვადამდელ საპარლამენტო არჩევნებს გამორიცხავენ, ამ შემთხვევაში „ქართული ოცნება“ საკონსტიტუციო უმრავლესობას, დიდი ალბათობით, ვეღარ მოიპოვებს, თუმცა, სახელისუფლებო გუნდს ეს აღარც სჭირდება, რადგან კონსტიტუცია უკვე ისეა შეცვლილი, როგორც ექსპრემიერს სურდა. „ალიას“ კონფიდენციალური წყარო ამბობს, რომ ვადამდელი არჩევნების მხოლოდ ათიოდე დეპუტატს არ ეშინია, დანარჩენები კი იმუქრებიან, თუკი ივანიშვილი არჩევნებს დანიშნავს დაუმორჩილებლობას გამოვაცხადებთო. რესპონდენტის თქმით, დეპუტატების დიდი ნაწილი, ფაქტობრივად, ახლაც დაუმორჩილებლობის რეჟიმშია, რადგან ისინი საკუთარ ოლქებში ფეოდალებივით იქცევიან, დეკლარაციებში იმატა „ჩუქების“ ჩანაწერებმა და ბიძინა ივანიშვილმა კარგად იცის, რა ქონებას აგროვებენ „ქართული ოცნების“ წევრები. 
სტატიის დასასრულს, ჟურნალისტი ბიძინა ივანიშვილის გარემოცვის წევრზე დაყრდნობით წერს, რომ ექსპრემიერი პირადი დაცვის ძველ შემადგენლობას იბრუნებს და ის ხალხი ბრუნდება, ვინც ანზორ ჩუბინიძისა და ვახტანგ გომელაურის დროს იყვნენ. – „პრაქტიკულად, ყოველ დილით ივანიშვილი დაცვის ყოფილ წევრებს პირადად ურეკავს და დაბრუნებას სთხოვს. უარი ჯერჯერობით არავის უთქვამს და არ გამორიცხოთ, რომ დაცვის უფროსად მალე გომელაური ან ჩუბინიძე დაბრუნდეს“, - ამბობს ბიძინა ივანიშვილის გარემოცვის წევრი, რომელიც აქვე დასძენს, რომ გომელაურის გადადგომა პანკისში არსებულ დაძაბულობასაც გაანეიტრალებს, რადგან პანკისელები სახელმწიფო უსაფრთხოების სამსახურის უფროსის გადადგომას ითხოვენ. 
„ასეა თუ ისე, მაისი იმაზე ცხელი იქნება, ვიდრე სინოპტიკოსები ვარაუდობენ და არაერთი ადამიანის თავი გაგორდება ივანიშვილის ფეხებთან. ვინ მოახერხებს „ნოეს კიდობანში“ ასვლას მეორედ მოსვლის წინ, ეგეც მაისში უნდა გაირკვეს“, - ნათქვამია სტატიაში. 

 „არსადწასულის“ დაბრუნება - მომსახურების ზონიდან გასულ მმართველ გუნდს განკითხვის ჟამი დაუდგა! – „პირდაპირ გეტყვით, აქ დაპირისპირება წავიდა ბიძინასა და კალაძის გუნდებს შორის... ამიტომ, კალაძე იქნება ის მესამე ძალა „ნაცებსა“ და „ქოცებს“ შორის (ალია) 
ავტ.: ნინო სამხარაძე 
ინტერვიუ ვალერი გელბახიანთან 

ინტერვიუს შესავალში ჟურნალისტი წერს, რომ ბიძინა ივანიშვილისთვის თავის ტკივილი გახდა საკუთარი გუნდი, რომელიც გზას ასცდა და ხალხიც, თავად ივანიშვილიცა და სახელმწიფოც საფრთხის წინაშე დააყენა. ნინო სამხარაძე მიიჩნევს, რომ ექსპრემიერს, საზოგადოების ნდობის ლიმიტის დასაბრუნებლად, გუნდის წევრების გამათრახება მოუწევს, წინააღმდეგ შემთხვევაში ხელისუფლება არჩევნებზე გამწარებული ხალხისგან მუშტს მიიღებს. ჟურნალისტი აქვე იხსენებს ბიძინა ივანიშვილის 2015 წლის ინტერვიუს, სადაც ის  ამბობდა, რომ პოლიტიკაში მხოლოდ იმ შემთხვევაში დაბრუნდებოდა, თუკი ხელისუფლების უზურპაცია მოხდებოდა და მისი გუნდიც სააკაშვილის მეთოდებს გამოიყენებდა.  – „მომსახურების ზონიდან გასულ მმართველ გუნდს განკითხვის ჟამი დაუდგა“, - წერს ნინო სამხარაძე, რომელიც ბიძინა ივანიშვილის პარტიულ თანამდებობაზე მოსვლას - „არსადწასულის დაბრუნებას“ უწოდებს. 
ვალაერი გელბახიანი „ალიასთან“ საუბრისას ამბობს, რომ ბიძინა ივანიშვილის დაბრუნება არა მისი სურვილით, არამედ გარემოებებითა და დასავლეთის ზეწოლით იყო განპირობებული. გელბახიანის განმარტებით, დასავლეთმა დაიწყო მიხეილ სააკაშვილის რეაბილიტაცია, რაც ბიძინა ივანიშვილს ხელისუფლების დაკარგვის საფრთხეს უქმნის, სწორედ ეს იყო ერთ-ერთი მიზეზი, რის გამოც ექსპრემიერი პოლიტიკაში დაბრუნდა. 
რესპონდენტი მიიჩნევს, რომ კარგი იქნებოდა, ბიძინა ივანიშვილს ეროვნულ-ნაციონალური ლიდერის ფუნქცია შეესრულებინა, თუმცა, როგორც ჩანს, საერთაშორისო საზოგადოების მხრიდან არსებობდა პირდაპირი დირექტივა პოლიტიკური პასუხისმგებლობის აღების თაობაზე. 
„მე მგონი, ბატონ ბიძინას ამოჩემებული აქვს საკუთარი იდეა, სანამ ცოცხალია უნდა იყოს ხელისუფლების მმართველი, ყველა ხელისუფლებას ის უნდა აფორმირებდეს, ყველა არჩევნებს ის უნდა აკონტროლებდეს და ვიდრე ცოცხალია, ძალაუფლება ხელიდან არ უნდა გაუშვას, ამიტომ გავიდა, თავის დროზე, ჩრდილში, იქიდან მართავდა ხელისუფლებას, ამის საშუალება მას არ მისცეს და ახლა ოფიციალურად მოვიდა. როგორ გაიხანგრძლივოს ვადები, ალბათ ეს იქნება მისი მთავარი ამოცანა“, - აცხადებს გელბახიანი, რომელიც აქვე დასძენს, რომ ექსპრემიერს აუცილებლად მოუწევს მედიასთან ურთიერთობა და პოლიტიკურ საკითხებზე განმარტებების კეთება, მისი და ჟურნალისტების კომუნიკაცია კი ყოველთვის კონფლიქტით მთავრდება, შესაბამისად, ბიძინა ივანიშვილი პოლიტიკურ შეცდომებსაც დაუშვებს. 
ვალერი გელბახიანი დარწმუნებულია, რომ ბიძინა ივანიშვილი საპრეზიდენტო არჩევნებამდე მინისტრთა კაბინეტისა და პოლიტსაბჭოს ძირითად ნაწილს შეცვლის, რის შემდეგაც საპარლამენტო თანამდებობებზე გადაადგილებებიც დაიწყება, თუმცა, ეს ყველაფერი რაც შეიძლება უმტკივნეულოდ უნდა მოხდეს, რათა არჩევნებმა მშვიდად ჩაიაროს. გელბახიანის განცხადებით, მოახლოებული არჩევნები მნიშვნელოვანი ტესტი იქნება საქართველოსთვის, რადგან ხელისუფლებას არჩევნების გაყალბების საშუალება არ მიეცემა. – „სომხეთში, როგორც კი არჩევნების შედეგებმა რეალობა არ ასახა, სიტუაცია დაიძაბა, რომელიც მასობრივ გამოსვლებში აისახა. თუ ამ გზაზე წავა ბატონი ივანიშვილი, დასავლეთს გამზადებული ჰყავს ალტერნატივა, სააკაშვილს არჩევნების მეორე დღესვე საქართველოში შემოუშვებენ და აქ მეორე ერევანი დაიწყება - სამოქალაქო დაპირისპირება და საბოლოოდ ძალაუფლებას ვერ შეინარჩუნებს ვერც ივანიშვილი და ვერც მისი გუნდი. მით უმეტეს, პოლიტიკურ შეცდომას ბევრს ვნახავთ, გამოუცდელი პოლიტიკოსია და შეცდომებს დაუშვებს“, - აღნიშნავს გელბახიანი. 
კითხვაზე, რას უნდა დაჰპირდეს ბიძინა ივანიშვილი საზოგადოებას მოსახლეობის განწყობის შესაცვლელად, ვალერი გელბახიანი პასუხობს, რომ დაპირებებით ხალხის გულის მოგება შეუძლებელია და პირდაპირ კონკრეტული საქმეების კეთებაა საჭირო. 
რესპონდენტი ინტერვიუში „ქართულ ოცნებაში“ არსებულ დაპირისპირებაზეც საუბრობს. ამბობს, რომ ეს იყო ბიძინა ივანიშვილისა და კახა კალაძის გუნდებს შორის დაპირისპირებაა, რომელიც ვერ „გადაგორდება“ და თუკი ექსპრემიერი ფიქრობს, რომ ამ საკითხებს არჩევნების შემდეგ მიხედავს, ეს შეუძლებელია, რადგან პრობლემები სულ უფრო მატულობს. 
ვალერი გელბახიანის აზრით, ბიძინა ივანიშვილს არ სურს ვინმე მასზე წინ წავიდეს ან მასზე მეტი ფული იშოვოს, ამიტომაც ღიზიანდება ექსპრემიერი კახა კალაძის ქმედებებით, თუმცა, უკვე იკვეთება კონტურები, რომ თბილისის მერი მესამე ძალას ჩამოაყალიბებს. 
„აღარც კალაძე და აღარც მისი გუნდი არ იქნებიან პოლიტსაბჭოში, ეს გამოიწვევს უნდობლობას მის გუნდთან, ეს პატარა ჯგუფი არ გახლავთ,  43 დეპუტატია საქართველოს პარლამენტში და თან მათია პარლამენტის თავმჯდომარე. როგორ ფიქრობთ, ეს პატარა ძალაა? ვიმეორებ, თუ ასე მოხდება, სააკაშვილის ფაქტორი, როგორც საფრთხობელა, აღარ იარსებებს და დინამიკაში საინტერესო პროცესები წავა“, - აცხადებს ვალერი გელბახიანი. 

გელბახიანის ვარაუდით, საპრეზიდენტო არჩევნებისთვის გუნდში ორი კანდიდატი იქნება ერთი, რომელსაც გიორგი კვირიკაშვილი მოიწონებს და მეორე, რომელიც კახა კალაძის გუნდის წევრი იქნება. 
„გავიფიქრე, იქნებ ივანიშვილმა დაიწყოს 2012 წელს ბრძოლაში ნამყოფი ხალხის დაბრუნება-მეთქი? მაგრამ ეს იქნება უბედურება, ამას ივანიშვილი ვერ გააკეთებს და აი, რატომ!“  - „ჩვენ ვიხილავთ ორი ლიდერის შერკინებას - ერთი იქნება ციხეში, მეორე გარეთ, რაც ძალიან ცუდად დასრულდება“ (ალია) 
ავტ.: ნინო ლაბარტყავა 
ინტერვიუ მერაბ შათირიშვილთან 

მერაბ შათირიშვილის განცხადებით, „ქართულ ოცნებაში“ ისეთი კოროზიები შეიქმნა და იმდენად დაეცა პარტიის ავტორიტეტი საზოგადოებაში, რომ ბიძინა ივანიშვილის პოლიტიკაში დაბრუნება გახდა აუცილებელი, რადგან პარტიაში ერთადერთი ლიდერი ყოველთვის ექსპრემიერი იყო. რაც შეეხება განცხადებებს, რომ გიორგი კვირიკაშვილმა შესთავაზა პარტიის ხელმძღვანელობა ივანიშვილს, ეს ფორმალობაა, რადგან „ქართული ოცნება“ თავიდანვე ბიძინა ივანიშვილთან ასოცირდება და მას პარტიაში დასაბრუნებლად შეთავაზებები არ სჭირდება. 
„ქართული ოცნების“ დამფუძნებელი „ალიასთან“ ინტერვიუში პარტიაში არსებულ დაპირისპირებაზეც საუბრობს. მისი თქმით, დაძაბულობის მიზეზი ის გახდა, რომ „ძველები“ მიხვდნენ 2020 წლის მოწვევის პარლამენტში შესვლა მათ არ უწერიათ. შათირიშვილი ვარაუდობს, რომ ძველ კადრებს „დააფასებენ“ და სხვადასხვა სამსახურებში მრჩევლებად დანიშნავენ, სადაც მათ 1500-2000 ლარიანი ხელფასები ექნებათ. 
მერაბ შათირიშვილი ყურადღებას ამახვილებს იმ ფაქტზე, რომ პარტიის „გალიბერალიზება“ მიმდინარეობს და ამას ბიძინა ივანიშვილიც მხარს უჭერს. მისი აზრით, „ქართულ ოცნებაში“ ძველების დაბრუნება შეუძლებელია, რადგან ადამიანებს, რომლებიც „ნაციონალური მოძრაობის“ რეჟიმს ებრძოდნენ, გუნდში „ზონდერები“ დახვდებიან, რაც დიდ დაპირისპირებას გამოიწვევს. შათირიშვილი განმარტავს, რომ ბიძინა ივანიშვილი პარტიიდან ე.წ. ლიბერალებს ვერ გაუშვებს, რადგან ამ შემთხვევაში პარტიის ლიდერს პრორუსის იარლიყი მიეკერება და არასამთავრობოები მას დასავლეთთან ურთიერთობას გაუფუჭებენ. 
მერაბ შათირიშვილი დარწმუნებულია, რომ მიხეილ სააკაშვილი საქართველოში დასაბრუნებლად ემზადება. მისი თქმით, სააკაშვილი თუ დაბრუნდება, მას დაიჭერენ, ეს კი საარჩევნო ბომბი იქნება და 2020 წელს გვექნება მოცემულობა, როდესაც ვიხილავთ ორი ლიდერის შერკინებას - „ერთი იქნება ციხეში, მეორე გარეთ“. რესპონდენტი ფიქრობს, რომ „ქართულმა ოცნებამ“ შეცდომა დაუშვა, როდესაც 2012 წელს მებრძოლი ადამიანების 70 პროცენტი დაკარგა და გადაპორტირებულ ნაცებზე გაცვალა. 
მერაბ შათირიშვილი აცხადებს, რომ ბიძინა ივანიშვილის დაბრუნება პარტიის გადასარჩენად გადადგმული ნაბიჯია, რადგან მის გარეშე „ქართული ოცნება“ ნულია. შათირიშვილი დარწმუნებულია, რომ ახლა აქცენტი ხელისუფლების შენარჩუნებასა და პარტიის გადარჩენაზე კეთდება და ხალხის ბედით არავინ ინტერესდება. 
„კარგი იქნებოდა, ივანიშვილი მანამდე დაბრუნებულიყო, სანამ მიშა სააკაშვილი გააკეთებდა განცხადებას საქართველოში დაბრუნების შესახებ. მიშას ფიგურის არგათვალისწინება იმ კუთხით, რომ მას აქ სისხლის სამართლის საქმე აღუძრეს, გარე-გარე დარბის და სადღაც კისერს წაიტეხსო, რომ ფიქრობდნენ და ამ დროს, „ნაციონალურ მოძრაობასთან“ კოჰაბიტაცია გამოაცხადეს... „ნაცებიდან“ თითქოსდა, პროდუქტიული პიროვნებები შეისრუტეს, თავისთან გადაიყვანეს,  ყველა არჩევნებში „ნაციონალებს“ მეორე ადგილი დააფიქსირებინეს - როგორ გგონიათ, ამათ რომ თავიანთი ლიდერი გამოუჩნდებათ, აქ პოლიტიკური ტემპერატურა არ აიწევს? ცხადია აიწევს და აი მაშინ, მე დარწმუნებული ვარ, „ქართულ ოცნებას“ და მის ლიდერს სწორედ მებრძოლების ის 70% დასჭირდება, რომელიც ყველა რაიონში, ყველა ქალაქში იგნორირებულია, მაგრამ გვიან იქნება თითზე კბენანი! „ქართულმა ოცნებამ“ „ნაციონალური მოძრაობა“ გამოჩხრიკა და უკვე დადგა იმის საჭიროება, რომ ივანიშვილი ისევ ჩაუდგეს სათავეში თავის პარტიას, რომ ლიდერს, მიხეილ სააკაშვილს დახვდეს ლიდერი ივანიშვილი“, - აცხადებს მერაბ შათირიშვილი. 
რატომ დაბრუნდა ახლა პოლიტიკაში ბიძინა ივანიშვილი, რა ხდება ამჟამად ივანიშვილის გარემოცვაში და რას აპირებს ის ხალხი, ვინც მის ე.წ. გუნდს, ანუ „ძველ მეოცნებეებს“ დაუპირისპირდა? - რას უყვება „ალიას“ ივანიშვილის გარემოცვასთან დაახლოებული ინკოგნიტო რესპონდენტი (ალია) 
ავტ.: ლევან ჯავახიშვილი 

„ალიას“ კონფიდენციალური წყარო, ბიძინა ივანიშვილთან დაახლოებული პირი ამბობს, რომ ექსპრემიერი პოლიტიკიდან არასდროს წასულა და ყველა მნიშვნელოვან გადაწყვეტილებას ბიძინა ივანიშვილი იღებდა. მისი თქმით, „ქართულ ოცნებაში“ დაპირისპირება არ არსებობს და ეს ყველაფერი ხალხის თვალის ასახვევად კეთდება, რათა საზოგადოებას შეექმნას შთაბეჭდილება, თითქოს რეფორმების გატარებაში გიორგი კვირიკაშვილსა და გუნდს ხელს ე.წ. ლიბერალური ფრთა უშლიდა. რესპონდენტის განცხადებით, თამარ ჩუგოშვილს, მამუკა მდინარაძეს, ირაკლი კობახიძესა და ვანო ზარდიაშვილს შეაწმენდენ ხელს, პარტიას ჩამოაშორებენ და იტყვიან, რომ ახლა ყველაფერი კარგადაა და ხალხიც ლიბერალების გაძლიერების შიშით ხმას ისევ „ქართულ ოცნებას“ მისცემს. 
ანონიმური წყარო დარწმუნებულია, რომ ბიძინა ივანიშვილის პოლიტიკაში დაბრუნება სომხეთში მიმდინარე მოვლენებთან კავშირში არ არის და ეს გადაწყვეტილება ექსპრემიერმა ამერიკის ზეწოლით მიიღო და აშშ-ს ელჩთან შეთანხმებულია გეგმა, რომლითაც ქართველი ერის გარყვნა და ეკლესიის წინააღმდეგ ბრძოლა უნდა გაგრძელდეს.  – „შეიძლება ითქვას, მგლებს ჩრდილში გადაიყვანენ, არ გამოაჩენენ და ცხვრის ტყავში გახვეული მგლები განაგრძობენ ქვეყნის დანგრევას“, - აცხადებს რესპონდენტი, რომელიც აქვე დასძენს, რომ „ქართული ოცნების“ რეიტინგი ახლა კატასტროფულად დაბალია და დიდი ალბათობით, ეს „საკენკი“ 2020 წლის არჩევნებისთვის საკმარისი არ იქნება. 
„მე ვერ ვიქნები იმ ადამიანების გულშემატკივარი, ვინც პოლიტიკაში მოვიდა იმიტომ, რომ თავიანთ „ბოსტნებს“ მიხედონ! ჰოდა, ნუ ეწყინება ნურავის, თუ ჩემს გადაწყვეტილებაში ვიქნები მკაცრი“ - რას ფიქრობს უმრავლესობის დეპუტატი ზაზა პაპუაშვილი ბიძინა ივანიშვილის დაბრუნებაზე და გუნდის შიგნით მიმდინარე პროცესებზე (ალია) 

ავტ.: ნინო სამხარაძე 
ინტერვიუ ზაზა პაპუაშვილთან 

ზაზა პაპუაშვილი ბიძინა ივანიშვილის პოლიტიკაში დაბრუნებას მიესალმება და ამბობს, რომ 2012 წლის პირველ ოქტომბერს მიღწეულ წარმატებას ჩრდილი არ უნდა მიადგეს  - „... და თუ რაღაცა ოდნავ მაინც ტალახი მიეცხო, ეს ყველაფერი უნდა ჩამოირეცხოს“, - დასძენს პაპუაშვილი, რომელიც ინტერვიუში იმაზე ამახვილებს ყურადღებას, რომ ბიძინა ივანიშვილს „ნაციონალური მოძრაობა“ და მისი სატელიტი პარტიები მუდმივად ლანძღავდნენ, თუმცა, ეს ექსპრემიერის გაკეთებულ საქმეებს ჩრდილს ვერ მიაყენებს. 
„ქართული ოცნების“ წევრი ცოტა ხნის წინ გაკეთებულ ხმაურიან განცხადებებსაც განიხილავს და ამბობს, რომ „ტუჩგაბანტული პოლიტიკოსები“ ხატოვნად ახსენა და კონკრეტულ პირს არ გულისხმობდა. რესპონდენტი აქვე ხაზს უსვამს, რომ როდესაც ხალხის უკმაყოფილებაზე საუბრობდა, ეს ერთგვარი თვითკრიტიკა იყო და იმის სურვილი, რომ პარტიის დიდი მონაპოვარი და რესურსი მაქსიმალურად გონივრულად იქნას გამოყენებული. 
ამის მიუხედავად, პაპუაშვილი ფიქრობს, რომ კომუნიკაციის პრობლემა გუნდში არსებობდა და ისეთი ტერმინები, როგორიცაა მაგალითად, ამხედრებული დეპუტატი არ უნდა ყოფილიყო გამოყენებული. ზაზა პაპუაშვილი აქვე დასძენს, რომ ახლა ამ პრობლემებზე ლაპარაკი არ ღირს, რადგან პოლიტიკაში ბიძინა ივანიშვილი დაბრუნდა და რეალობა შეიცვალა. მისი თქმით, ექსპრემიერს პოლიტიკაში დაბრუნების სურვილი არ გააჩნდა, თუმცა, „როცა დადგა მომენტი და ხარვეზები აღმოჩნდა იმაზე მეტი, ვიდრე ჩვენ გვეგონა, გადაწყვეტილება მიიღო“, - განმარტავს პაპუაშვილი. 
ინტერვიუს დასასრულს, ზაზა პაპუაშვილი ამბობს, რომ პარტიაში არსებულ პრობლემებზე გულწრფელად და არგუმენტირებულად ისაუბრებს ექსპრემიერთან, რადგან ვერ იქნება იმ ადამიანების გულშემატკივარი, რომლებიც პოლიტიკაში საკუთარი „ბოსტნების“ დასაცავად არიან. 
ვინ და რამ აიძულა ივანიშვილი, კულისებიდან გამოსულიყო? – „ივანიშვილის მოსვლა ძალიან ეწყინათ, პირველ რიგში, კალაძისა და კობახიძის დაჯგუფებას ... სახეები ჩამოსტიროდათ ამ ამბების შემდეგ...“ (ალია) 

ავტ.: მაკა დეკანოსიძე 

ინტერვიუ ნიკა რურუასთან 

ნიკა რურუა აცხადებს, რომ ბიძინა ივანიშვილს პოლიტიკაში დაბრუნება „ქართული ოცნების“ ფიასკომ აიძულა, რადგან ქვეყანაში უკიდურესად მძიმე მდგომარეობაა. რურუა ექსპრემიერის დაბრუნების კიდევ ერთ ვერსიაზე საუბრობს, რომლის თანახმადაც, ბიძინა ივანიშვილმა პირადად პუტინისგან მიიღო გზავნილი, რომ სომხეთში მიმდინარე მოვლენების ფონზე მისი გამოჩენა და სიტუაციის დასტაბილურება იყო აუცილებელი. – „არ დაგვავიწყდეს, რომ ის არის „გაზპრომის“ ყველაზე მსხვილი კერძო აქციონერი. ეს არ არის რაღაცა მოგონილი ამბავი. ეს ნამდვილია და ფაქტია, ხომ? ამიტომ, მისი ფულის წარმოშობა არის რუსული. მისი ბევრი მეგობარი და ნაცნობი მოხვდა სანქცირებულთა სიაში და ალბათ, ივანიშვილს უნდა, რომ პოლიტიკური ხელშეუხებლობის გარანტია მიიღოს. არ გამოვრიცხავ, რომ პრეზიდენტადაც იყაროს კენჭი და რაღაცნაირად გაიხანგრძლივოს ძალაუფლებით ტკბობა, რასაც ის აკეთებს წარმატებით. როგორც ვიცით, ის გამდიდრდა ბოლო წლების განმავლობაში ამ საყდრისის ოქროთი, ბიტკოინებით, ყველა დიდ სფეროში თავისი ინტერესებით, ბანკების შესყიდვით, ასე შემდე და ასე შემდეგ“, - აცხადებს რურუა. 
ნიკა რურუა დარწმუნებულია, რომ კალაძე-კობახიძის გუნდს ბიძინა ივანიშვილის პოლიტიკაში დაბრუნება არ გახარებია, რადგან ახლა მათ თვითნებობის საშუალება აღარ მიეცემათ. რურუა აქვე დასძენს, რომ კვირიკაშვილისა და კობახიძის გუნდს შორის უთანხმოება გავლენების გადანაწილების გამო იყო და არა რომელიმე სახელმწიფოებრივ თემაზე. 

რესპონდენტის აზრით, ბიძინა ივანიშვილის პარტიაში მისვლა ქვეყანაში ვითარებას ვერ გამოასწორებს, რადგან ექსპრემიერი პოლიტიკურად უვიცია და მას რომ რამე შესძლებოდა არც წავიდოდა. 
„შეაჩერე კორუფცია“ - მილიონიანი პროექტები, შეჭმული ფული და გაუკეთებელი საქმე (ალია) 
ავტ.: მაკა დეკანოსიძე 

ინტერვიუ „შეაჩერე კორუფციას“ დამფუძნებელ ვატო გელაშვილთან 
ვატო გელაშვილი ვანის არქეოლოგიური მუზეუმის რეაბილიტაციის პროექტის ფარგლებში არსებულ დარღვევებზე  საუბრობს. მისი ინფორმაციით, პროექტი 2018 წელს უნდა დასრულდეს, თუმცა, სამუშაოების ჩაბარების ვადამ უკვე რამდენჯერმე გადაიწია და გასახარჯი თანხის ოდენობაც გაიზარდა, მუზეუმი კი მზად არ არის. გელაშვილის ინფორმაციით, პროექტზე კომპანიები „დაგი“ და „ჯავა“ მუშაობენ, რომელთა ბალანსზეც არაერთი დაუსურლებელი სამუშაოა. რესპონდენტი ხაზს უსვამს, რომ კომპანია „ჯავა“ ასრულებდა გურჯაანის და ხირსას კულტურული მემკვიდრეობის ძეგლების აღდგენისა და ახტალის სარეაბილიტაციო სამუშაოებს, თუმცა, პროექტების დასრულებისა და დეფექტების აღმოფხვრის ვადებმა არაერთხელ გადაიწია. 
ვატო გელაშვილი დეტალურად განიხილავს კომპანია „დაგის“ საქმიანობასაც. ამბობს, რომ ამ შ.პ.ს-ს პარტნიორები არიან „ელიტა ბურჯი“, „ზიმო“, „ანაგი“, „ენსისი“ და ხელისუფლებასთან დაახლოებული სხვა კომპანიები. – „ამ კომპანიის უკან ხელისუფლებაა. როგორც კი სათავეში მოვიდა „ოცნება“ მწვანე შუქი აქვთ მათ ანთებული და მნიშვნელობა არ აქვს არც ხარისხს, არც ვადებს, მთავარ ტენდერებს აძლევენ და ბევრ მილიონებს“, - აცხადებს გელაშვილი და დასძენს, რომ „შეაჩერე კორუფცია“ კვლევას აგრძელებს და უახლოეს მომავალში დაადგენს თუ ვინ მფარველობს ამ კომპანიებს. 
ესენი სულ მალე ქართველ ხალხს სამშობლოს გარეშე დატოვებენ - რა მრჯიდა, დილის 6 საათზე მენახშირესავით ალიონზე რომ  ვდგებოდი, არიქა, კვიციანის პროცესზე არ დამაგვიანდეს-მეთქი? - გულანთებული მამულიშვილის ნაცვლად, ლაყე ჯაშუში შემრჩა (ალია) 
ავტ.: ნანა სულავა 

ჟურნალისტი ემზარ კვიციანის საქმიანობას მიმოიხილავს და წერს, რომ კვიციანი, რომელიც საზოგადოებას პატრიოტი ეგონა, სინმადვილეში ლაყე ჯაშუში აღმოჩნდა. სტატიის ავტორის აზრით, რუსულ სპეცსამსახურებთან „ქართული ოცნება“ და „ნაციონალური მოძრაობაც“ წარმატებით თანამშრომლობენ და პარლამენტში მყოფი პარტიები, ფაქტობრივად, ქვეყანას უთხრიან ძირს. 
„ვიწყებთ სასიკვდილო შიმშილობას!“ – „ქვეყანაში არის ტერორი და ოპოზიციურად განწყობილ ადამიანებს, რომლებიც ეროვნულ და ქართულ პოზიციას გამოხატავენ, დევნიან“ (ალია) 

ავტ.: ნინო ლაბარტყავა 

ინტერვიუ სანდრო ბრეგაძესთან 
სანდრო ბრეგაძე „ალიასთან“ საუბრისას ამბობს, რომ დღეს 30 აპრილს „ქართული მარშის“ შვიდი დაკავებული წევრი ციხეში შიმშილობას იწყებს, ხვალიდან კი მათ საპატიმროს გარეთ მყოფი ათეულობით ადამიანი შეუერთდება. ბრეგაძის განცხადებით, „ქართულმა მარშმა“ უკვე მოამზადა საგანგებო განცხადება ევროპელი დეპუტატებისა და საერთაშორისო უფლებადაცვითი ორგანიზაციებისთვის, რომლის მეშვეობითაც საყოველთაოდ ცნობილი გახდება, რომ საქართველოში პოლიტიკური ტერორი მიმდინარეობს და ეროვნული ფასეულობების დაცვისთვის მოქალაქეებს დევნიან. 
სანდრო ბრეგაძე ხაზს უსვამს, რომ დაკავებული ახალგაზრდების ნაწილს ჯანმრთელობის სერიოზული პრობლემები აქვს, თუმცა, ისინი მაინც დაიწყებენ საპყრობილეში შიმშილობას, მათი მშობლები კი მთავრობის კანცელარიასთან იშიმშილებენ. 

კუს ტბის საქმის დღემდე უცნობი დეტალები, რომლებიც გია უდესიანის უდანაშაულობას ამტკიცებს (ალია) 
ავტ.: დიანა ლიპარტელიანი 
ინტერვიუ ნატო უდესიანთან 
გია უდესიანის და, ნატო უდესიანი აცხადებს, რომ მისი ძმა „კუს ტბის საქმეში“ უდანაშაულოა და ამის მტკიცებულებებიც არსებობს. ნატო უდესიანის განმარტებით, ბესიკ ხარძიანს თავად აქვს შეწყალება პრეზიდენტისთვის ნათხოვნი, სადაც ნათქვამია, რომ იგი იაზრებს ჩადენილი დანაშაულის სიმძიმეს, აქედან გამომდინარე, დასტურდება, რომ ხარძიანი არ უარყოფდა ნარკომომხმარებლობას და ვერსია, თითქოს ის კუს ტბის წილის დასათმობად დაიჭირეს, სიცრუეა. 
ნატო უდესიანი აქვე დასძენს, რომ გია და ბესიკ ხარძიანები 2015 წლიდან პროკურატურის აგენტები იყვნენ და ოპერატიულ ღონისძიებებში მონაწილეობდნენ. 
„მეტროს მემანქანეების განკურნებაც კი შეუძლებელია, ექიმებიც ვერ იგებენ რა დაავადებები აქვთ აკიდებული“ (ალია) 
ავტ.: დიანა ლიპარტელიანი 

ინტერვიუ „ანტიკორუფციული კავშირის“ თავმჯდომარე გია ბურჯანაძესთან 
გია ბურჯანაძე მეტროში დასაქმებულთა პრობლემებზე საუბრობს. მისი თქმით, აღნიშნულ ადამიანებს გაუსაძლის პირობებში უწევთ მუშაობა, არანორმირებული სამუშაო გრაფიკია, ხელფასი კი უკიდურესად დაბალი და ხელმძღვანელობა არ ითვალისწინებს იმ ფაქტორს, რომ დასაქმებულები საკუთარი ჯანმრთელობის ხარჯზე მუშაობენ. 
რესპონდენტი ამბობს, რომ მეტროში მომუშავე ადამიანებს აბსურდული მიზეზებით ათავისუფლებენ სამსახურიდან, მათ ნაცვლად კი ახალბედები მოჰყავთ, რათა პროტესტი მასშტაბური არ გახდეს და დასაქმებულები არ გაიფიცონ. გია ბურჯანაძე თბილისის სატრანსპორტო კომპანიას გონივრული და კანონიერი გადაწყვეტილების მიღებისაკენ მოუწოდებს. 

დაადგა პატრული - უწერს ჯარიმას, მძღოლმა, იმათ რატომ არ აჯარიმებ, ვერ ხედავ, რამდენი მანქანაა დაყენებული ზუსტად ასე - თუ ისინი სამთავრობო მანქანები რომაა, იმიტომ? კანონი მხოლოდ ჩემთვისააო? (ალია) 

ავტ.: თამო კეშელავა 

ავტორი კვირის აქტუალურ თემებს სატირულ ჟანრში მიმოიხილავს და წერს, რომ ბიძინა ივანიშვილი მართალია პარტიაში არსებულ კრიზისსა და „დაჭმის“ პროცესს არ დასწრებია, მაგრამ წინასაარჩევნოდ დაბრუნდა და „ბარემ ახალი პრეზიდენტის დაბადებას დაესწრება“. 
ჟურნალისტი პრემიერ-მინისტრის განცხადებასაც ეხმიანება, რომლის თანახმადაც, ქვეყნის განვითარების პროცესი შეუქცევადად მიმდინარეობს, თუმცა, მედია მხოლოდ ნეგატიურ ამბებს აშუქებს. თამო კეშელავა წერს, რომ შეუქცევადი წარმატება ქვეყანაში შერჩევითია ისევე როგორც სამართლიანობა თუ ხელფასებისა და პრემიების სისტემა. ამის მაგალითად სტატიის ავტორს ცოტა ხნის წინ მომხდარი ინცინდენტი მოჰყავს, რომლის დროსაც პატრულმა ჯარიმა არასწორად პარკირებულ სამთავრობო მანქანებს არ გამოუწერა და „უბრალო ბიჭი“ დააჯარიმა. 
„აი ისა“ - ს მერიამ სასამართლოში უჩივლა! რა ელის ანანია გაჩეჩილაძის ბიზნესს? (ალია) 

ავტ.: ნინო ლაბარტყავა 

სტატიაში ნათქვამია, რომ თბილისის მერიამ საზოგადოებრივ-პოლიტიკური მოძრაობა „ქართული იდეის“ მოთხოვნა დააკმაყოფილა და კომპანია „აი ისა“-ს რეკლამის შესახებ კანონის დარღვევის გამო სასამართლოში უჩივლა. 
„ქართული იდეის“ წარმომადგენელი გეგა ხვედელიძე ამბობს, რომ თუკი მერია პროცესის გაწელვასა და მათი პროტესტის ჩახშობას ცდილობს, ეს არ გამოვა და „ქართული იდეა“ ყველაფერს გააკეთებს, რათა „აი ისა“-ს პროდუქცია, რომელიც სიწმინდეებს შეურაცხყოფს, აღარ გაიყიდოს. 
კითხვაზე, ითხოვს თუ არა „ქართული იდეა“ „აი ისა“-ს საქმიანობის შეჩერებას, ხვედელიძე პასუხობს, რომ მათი მიზანი სიწმინდეების დაცვაა და არა ზოგადად კონტრაცეპტივების გაყიდვის წინააღმდეგ გამოსვლა. 
მარჯანიშვილზე, აფთიაქის გამყიდველს დანა გამოუსვეს ყელში! (ალია) 

ავტ.: თამო კეშელავა 

გამოცემის ცნობით, თბილისში, მარჯანიშვილის ქუჩასთან ახლოს ფსიქოტროპული აფთიაქის ფარმაცევტს ნიღბიანმა პირებმა ყელი გამოჭრეს. ჟურნალისტის ინფორმაციით, ფაქტი არ გახმაურებულა, რადგან ერთი მხრივ, საქართველოში ყურადღებას მხოლოდ მოკლული ქალები იქცევენ, მეორე მხრივ კი, ამის მიზეზი ისაა, რომ სახელმწიფოს და პრეზიდენტს დანაშაულის ზრდის დოკუმენტის არსებობა არ აწყობთ. სტატიის ავტორის თქმით, საგანგაშოა, რომ სახელმწიფოს ფსიქოტროპული აფთიაქები უკონტროლოდ ჰყავს დატოვებული და მედიკამენტები ყოველგვარი რეცეპტის გარეშე იყიდება. 
„გამოაშკარავდეს კორუფციის ფაქტები და ზოგიერთი თანამდებობის პირი კარიერას დაემშვიდობება“ (ალია) 
ავტ.: მაია იასეშვილი

ინტერვიუ ასტროლოგ დავით ბუტიკაშვილთან 

დავით ბუტიკაშვილის პროგნოზით, მიმდინარე კვირა პოლიტიკური ცვლილებებითა და კორუფციული ფაქტების გამოაშკარავებით იქნება გამორჩეული. 
„მოვიდა ეს ბავშვი შეშლილი და გადარეული, - შვილისთვის ძიძა უნდა თუ ბოზიო? ცოლის გადახდილი ფულით უნდა თან ბოზიო“ (ალია) 
ავტ.: თამო კეშელავა 

სტატიაში რუსთაველის გამზირის მიმდებარე ტერიტორიაზე არსებული დაწესებულებების მდგომარეობაა აღწერილი. ჟურნალისტის ინფორმაციით, საეჭვო დაწესებულებებში მრავლად არიან არასრულწლოვანი გოგო-ბიჭები, რომლებიც პროსტიტუციაში არიან ჩართულნი. 

პრაიმტაიმი

რატომ დაბრუნდა ბიძინა ივანიშვილი / რისთვის ემზადება „ქართული ოცნება“ (პრაიმტაიმი)

ავტ. ქეთი ხატიაშვილი

სტატიაში საუბარია პარტია „ქართული ოცნების“ გარშემო განვითარებულ მოვლენებზე. გამოცემა ციტირებს პარლამენტის თავმჯდომარე ირაკლი კობახიძის განცხადებას, რომლის თანახმად, მმართველი გუნდის გეგმის მიხედვით, 2019 წელს, საპრეზიდენტო არჩევნების შემდეგ, უნდა დაიწყოს პარტიული რეფორმის მეორე ტალღა, რომლის საფუძველ​ზეც „ქართული ოცნება“ უკვე საბოლოოდ უნდა ჩამოყალიბდეს, როგორც ევროპული ტიპის პოლიტიკური გაერთიანება.
ექსპერტი ლევან ალაფიშვილი არ გამორიცხავს, რომ საუბარი იქნება პარტიის სტრუქტურულ ცვლილებებზე. ამასთან, ექსპერტების შეფასებით, ქართული პოლიტიკა ჯერ მაინც შეიცავს გარკვეული არასტაბილურობის ელემენტებს, ამიტომ, რა მოხდება ერთი წლის შემდეგ, მათ ამაზე მსჯელობა უჭირთ.
სტატიის ავტორი წერს, რომ 2018 წელს ბიძინა ივანიშვილის მთავარი პოლიტიკური ამოცანა პარტიის კანდიდატურის პრეზიდენტად არჩევა იქნება, 2019 წელს კი პარტიაში სერიოზული რეფორმები დაიწყება.

ზურა ჯაფარიძის საარჩევნო მარათონი / „ჩვენ ვართ პარტია, რომელმაც ამ ქვეყანაში მეტ-ნაკლებად გააღიზიანა ძალაუფლების მქონე ყველა ინსტიტუტი“ (პრაიმტაიმი)

ავტ. ქეთი ხატიაშვილი

ინტერვიუ ზურაბ ჯაფარიძესთან.

„პრაიმტაიმი“ საპრეზიდენტო კანდიდატებთან საუბარს ზურაბ ჯაფარიძესთან ინტერვიუთი იწყებს. მოძრაობა „გირჩი“ საზოგადოებას პირდება, რომ მათი პიარკამპანია ორიგინალური და საინტერესო იქნება.
გაერთიანების ლიდერი ზურაბ ჯაფარიძე გამოცემასთან საუბრისას ქვეყანაში არსებულ ზოგად ვითარებას აფასებს. მისი განმარტებით, ბიძინა ივანიშვილი ყველა არჩევნების წინ გამოდიოდა ასპარეზზე და მისი გამოჩენა პროცესებს ყოველთვის რაღაც მუხტს აძლევდა, თუმცა, ჯაფარიძე ფიქრობს, რომ ამჯერად მისი გამოჩენა პირდაპირ კავშირშია იმ  კონფლიქტებთან, რაც „ქართულ ოცნებაში“ იყო:
„ოცნებაში“ სხვადასხვა მსოფლმხედველობის, ფასეულობებისა და ღირებულებების ადამიანები არიან გაერთიანებულნი – რა უნდათ მათ ერთად, გაუგებარია, ამიტომაც ივანიშვილს წლების განმავლობაში უწევს პარტიაში სხვადასხვა ხასიათის კონფლიქტების ჩაქრობა. ჩვენ ვხედავთ ამ კონფლიქტებს, მაგრამ არ ვიცით, რისთვის ჩხუბობენ ისინი. ბიძინას აქვს ავტორიტეტი და მას ემორჩილებიან.“ - ამბობს რესპონდენტი. 
ჯაფარიძის განმარტებით, ივანიშვილის პოლიტიკაში დაბრუნებამ შეიძლება გავლენა იქონიოს იმაზე, გადაწყვეტს თუ არა გიორგი მარგველაშვილი, კენჭი იყაროს საპრეზიდენტო არჩევნებში, თუმცა, „გირჩის“ ლიდერი მას ჩამოუყალიბებელ პოლიტიკოსს უწოდებს და თვლის, რომ თავადაც არ იცის, რა სურს. მისივე შეფასებით, არჩევნებში რომც ჩაერთოს, მარგველაშვილი ისეთივე უღიმღამო კანდიდატი იქნება, როგორიც პრეზიდენტი იყო.

რაც შეეხება საკუთარ პოლიტიკურ პერსპექტივებს და აქამდე გადადგმულ ნაბიჯებს, ჯაფარიძე ამბობს, რომ „გირჩმა“ ქვეყანაში მეტ-ნაკლებად გააღიზიანა ძალაუფლების მქონე ყველა ინსტიტუტი, მათ შორის, მთავრობა, ოპოზიცია, საპატრიარქო, საბანკო სექტორი და სხვ. ეს კი მათი სტრატეგიული გადაწყვეტილებაა, რადგან სხვა შემთხვევაში არსებული ინფორმაციული ნაკადების გარღვევა და ქართულ პოლიტიკაში დამკვიდრება ძალიან ძნელია.

ჯაფარიძე საუბრობს იმ გეგმებზე, რომელთა განხორციელებას საპრეზიდენტო არჩევნებში გამარჯვების შემთხვევაში აპირებს, მათ შორისაა არსებული ნარკოპოლიტიკის წინააღმდეგ ბრძოლა, პროდასავლური მიმართულებით სვლა და ადამიანის თავისუფლების დასაცავად ყველა კანონიერი ზომის მიღება. ის დასძენს: „გულწრფელ მოლოდინებს ვიტყვი, ის, რომ მეც და „გირჩიც“ გამარჯვებისთვის ვიბრძოლებთ, რაც ძალიან რთული ამოცანაა, ეს გასაგებია. ნათელაშვილივით არ გამოვხტებით, რომ მოვდივართ და დავანგრევთ... და ასე შემდეგ“. - აღნიშნავს რესპონდენტი. 

მკრეხელობა სისხლის სამართლის დანაშაული ხდება?! / როგორ ისჯება ევროპაში და როგორ შეიძლება დაისაჯოს საქართველოში რელიგიური გრძნობების შეურაცხყოფა? (პრაიმტაიმი)

ავტ. მირიან ბოქოლიშვილი

საქართველოს პარლამენტის ადამიანის უფლებათა დაცვის კომიტეტმა იდეის დონეზე მხარი დაუჭირა „პატრიოტთა ალიანსის“ წარმომადგენლის, დეპუტატ ემზარ კვიციანის ინიციატივას რელიგიური გრძნობების შეურაცხყოფის კრიმინალიზაციის შესახებ. სტატიის თანახმად, გამოუჩნდება თუ არა კვიციანის ამ ინიციატივას მმართველ გუნდში იმდენი მხარდამჭერი, რომ კანონპროექტი კანონად იქცეს, უცნობია, თუმცა, ცხადია, რომ საკითხი მწვავე პოლიტიკური დებატებისა და სამოქალაქო საზოგადოების პროტესტის საფუძველი გახდა.
სტატიის ავტორი განმარტავს, რომ თუ პარლამენტი კანონპროექტს მიიღებს, რელიგიური სიწმინდეების, რელიგიური ორგანიზაციის, ღვთისმსახურისა და მორწმუნის მიმართ სიძულვილის საჯაროდ გამოხატვა დაისჯება ჯარიმით ან თავისუფლების აღკვეთით ვადით ერთ წლამდე. 
სტატიაში მოყვანილია რამდენიმე ევროპული ქვეყნის მაგალითი, თუ როგორ მოქმედებს იქ კანონმდებლობა მსგავს საკითხებთან მიმართებაში. სტატიის ავტორი აღნიშნავს, რომ საუბარი იმაზე, თითქოს კვიციანის ინიციატივა გვაშორებს ევროპას და პირდაპირ ეწინააღმდეგება თავისუფალი სიტყვის პრინციპებს, გადაჭარბებულია, ვინაიდან სტატიაში მოყვანილი მაგალითებიც ცხადყოფს, რომ ამ საკითხზე ერთიანი პოზიცია არც ევროპაში არსებობს.

მაღალი ხელფასების მიუხედავად, მეტრო გაფიცვისთვის ემზადება (პრაიმტაიმი)

ავტ. ეკა პატარაია

სტატიის თანახმად, „თბილისის სატრანსპორტო კომპანიასა“ და დამოუკიდებელი პროფესიული კავშირს „ერთობა 2013“-ს შორის შრომითი დავა წარმოიქმნა. „ერთობა 2013“, რომელიც მეტწილად მეტროპოლიტენის მემანქანეების ინტერესებს წარმოადგენს და მეტროს 300-მდე თანამშრომელი ექვემდებარება, პროფესიული კავშირის წევრთა შრომის ანაზღაურების გადახედვას მოითხოვს, კონკრეტულად 45%-იან სახელფასო ზრდას.
მემანქანეები მიუთითებენ, რომ არსებული ანაზღაურება შეუსაბამოა იმ გარემო​ პირობებთან, სამუშაო ციკლთან თუ პასუხისმგებლობასთან, რომელსაც ყოველდღიურობაში აწყდებიან.

თბილისის დამოუკიდებელი პროფესიული კავშირის „ერთობა 2013“-ის თავმჯდომარის მოადგილე აჩი ლაბაძე იმედს გამოთქვამს, რომ არსებუ​ლი დავა იმ მძიმე შედეგამდე არ მივა, რასაც პროტესტის უკიდურესი ფორმა – გაფიცვა ჰქვია, მაგრამ აქვე აცხადებს, რომ თუ კომპანიისგან არ გაჟღერდება რაიმე არსებითის შეთავაზება, რაც დასაქმებულთა ფინანსურ მდგომარეობას გააუმჯობესებს, მაშინ ამ პროცესის ბოლო იქნება მეტროს პარალიზება.
როგორ ემზადება სოფლის მეურნეობის სამინისტრო ფაროსანას წინააღმდეგ საბრძოლველად (პრაიმტაიმი)

ავტ. ეკა პატარაია

სტატიაში ნათქვამია, რომ საქართველოს დასავლეთ ნაწილში აზიური მავნე მწერის, ე.წ. ფაროსანას პრობლემა სერიოზულია, ამიტომ მასთან საბრძოლველად წელს საქართველოს გარემოს დაცვისა და სოფლის მეურნეობის სამინისტრო 14 მილიონ ლარამდე თანხას დახარჯავს.

სსიპ სურსათის ეროვნული სააგენტოს ფიტოსანიტარიის დეპარტამენტის უფროსი ზურაბ ლიპარტია დაგეგმილ სამუშაოებზე განმარტებებს აკეთებს და აქვე აღნიშნავს, რომ სახელმწიფო გაატარებს კონკრეტულ ღონისძიებებს, თუმცა, აუცილებელია მოსახლეობის ჩართულობა, რათა მავნე მწერის სრულად განადგურება მოხერხდეს. 

სპეციალური რეპორტაჟი სამეგრელოდან / ავარიული ადმინისტრაციული შენობები ხობში და რწმუნებულების გარეშე დარჩენილი სენაკი (პრაიმტაიმი)

ავტ. მზეკო ჟვანია

სტატიაში ნათქვამია, რომ ხობის მუნიციპალიტეტის სოფლებში საბჭოთა კავშირის დროს აშენებული ადმინისტრაციული შენობები უკვე რამდენიმე წელია, ავარიულია. შენობებში არ არსებობს ბუნებრივი აირი, გაუმართავია წყლის მილები და კანალიზაცია. აღსანიშნავია ის ფაქტიც, რომ ადმინისტრაციულ შენობებში სხვა დაწესებულებებიცაა განთავსებული. კერძოდ, საბავშვო ბაღები, ამბულატორიები და ბიბლიოთეკა. სოფელ ბიაში კი მერის რწმუნებული და სოციალურად დაუცველი შვიდსულიანი ოჯახი ერთ შენობას იზიარებენ.

ხობის მერი, გოჩა ქაჯაია „პრაიმტაიმთან“ საუბრისას აღნიშნავს, რომ ის ვერ იზრუნებს სოფლის რწმუნებულების კომფორტზე მაშინ, როცა მოსახლეობას უფრო დიდი პრობლემები აქვს.

რატომ დაუწვეს დეკანოზ მამალაძეს მანქანა უკრაინაში მსახურობის დროს / დაფარული ისტორიის ყველა დეტალი ჯერ კიდევ უცნობია (პრაიმტაიმი)

ავტ. ეკა პატარაია

დეკანოზ გიორგი მამალაძის ძმა „პრაიმტაიმთან“ საუბარში იმეორებს ოჯახის პოზიციას, რომლის თანახმად, მათ ღრმად სწამთ დეკანოზის უდანაშაულობის და ელიან, რომ „ციანიდის საქმის“ გარშემო ბევრი რამ გაირკვევა. მანვე უპასუხა კითხვებს დეკანოზის უკრაინაში მოღვაწეობასთან დაკავშირებით. ცნობილია, რომ 2008-10 წლებში დეკანოზი უკრაინაში, დონეცკის რეგიონში წმინდა ნინოს ეკლესიას წინამძღოლობდა. ამავე პერიოდში მამალაძეს მანქანა დაუწვეს, რის შემდეგაც იძულებული გახდა, უკან დაბრუნებულიყო. დეკანოზის ძმა ამბობს, რომ ქალაქში იყო მრევლის ორი ჯგუფი, ერთ-ერთს კი არ სურდა, მათი მოძღვარი გიორგი მამალაძე ყოფილიყო და ქვეყნის დატოვებას აიძულებდნენ, წინააღმდეგ შემთხვევაში, ცოცხლად დაწვით ემუქრებოდნენ და სწორედ ამიტომ დაწვეს მისი მანქანა. თორნიკე მამალაძისთვის საქმის სხვა დეტალები უცნობია. 

ასავალ-დასავალი

გია ხუხაშვილი: კვირიკაშვილისათვის ისევე, როგორც ქართული ოცნების დიდი ნაწილისათვის ბიძინას პოლიტიკაში შემობრუნება სრული  კოშმარია!//ბიძინა მასწავლებელი კლასში დაბრუნდა! („ასავალ-დასავალი“)

ავტ. ჯაბა ხუბუა 

გია ხუხაშვილი: „ - პოლიტიკაში დაბრუნებით ბიძინა ივანიშვილმა აღიარა, რომ ვერ აღზარდა პოლიტიკური ელიტა, რომელსაც გადაწყვეტილებებისა და პასუხისმგებლობის აღების უნარი ექნებოდა... მისი იმედები არ გამართლდა, თანაც ხელისუფლებაში მყოფმა პოლიტიკურმა თინეიჯერებმა ერთი ეშმაკობაც ისწავლეს - რაც არ უნდა ეთამაშათ და რაც არ უნდა გაეფუჭებინათ, ყველაფერი მაინც „ბიძინა მასწავლებელს“ ბრალდებოდა... ინსტიტუციური წესრიგი სასწრაფოდ არის აღსადგენი... ივანიშვილის დაბრუნებით, პირველ რიგში, მოკლევადიანი ამოცანა გადაიჭრება - სახელმწიფო სტაბილურობას საფრთხე აღარ შეექმნება. გარდა ამისა, ივანიშვილის ჩრდილოვან მმართველობაზე გაუთავებელი საუბრები ჩაცხრება, ქართული ოცნების შიგნით კი ყველა თავის ადგილზე მოჯდება... არა მგონია, ბიძინა ივანიშვილმა პარტიის შიგნით მტყუან-მართლის გარჩევა დაიწყოს. იგი ორივე მხარეს მოთოკავს და შეეცდება, სიტუაცია დააბალანსოს, რისი სერიოზული უნარიც ნამდვილად გააჩნია... ივანიშვილი მაქსიმალურად უნდა ეცადოს, რომ ხალხის კეთილგანწყობა დაიბრუნოს... განცხადებები, რომ ივანიშვილი პოლიტიკაში კვირიკაშვილის თხოვნით დაბრუნდა, ძალიან სასაცილოა... კვირიკაშვილისათვის ისევე, როგორც ქართული ოცნების დიდი ნაწილისათვის, ბიძინას პოლიტიკაში შემობრუნება სრული  კოშმარია!.. კვირიკაშვილს დღეს თვითგადარჩენის პრობლემა უდგას და არა მგონია, ეს პრობლემა წარმატებით გადაჭრას... კვირიკაშვილს გარკვეული ვალდებულებები აქვს აღებული, რომლებსაც თავს ვეღარ ართმევს და ეშინია... პრემიერ-მინისტრის პოსტზე მამუკა ბახტაძე ნამდვილად საინტერესო კანდიდატია, რომელმაც აჩვენა, რომ რეფორმატორული უნარები გააჩნია... პერსონალიებზე უფრო  მნიშვნელოვანი ახლა ის არის, რომ სისტემური კრიზისი გადაილახოს და აღმასრულებელ ხელისუფლებაში მოვიდეს რეფორმატორების გუნდი, რომელსაც საერთო ხედვა ექნება და არა მხოლოდ ბიძინა ივანიშვილის, არამედ, საერთო იდეის გარშემო განვითარდება... კვირიკაშვილი დიდი ხანია, სისტემურად დასრულებულია, დანარჩენი კი ტექნოლოგიის საკითხია... იმედი მაქვს სამთავრობო ცვლილებები დაჩქარდება.“

ბონდო მძინარაშვილი: პოლიტიკაში დაბრუნებული ივანიშვილი ქართულ ოცნებაში დიდ წმენდას ჩაატარებს! („ასავალ-დასავალი“)

ავტ. ჯაბა ხუბუა 

ბონდო მძინარაშვილი : „ - ბიძინა ივანიშვილს ქართული ოცნება იმისათვის კი არ შეუქმნია, რომ კობახიძეები, მდინარაძეები, თალაკვაძეები, ზარდიაშვილები და მათიკაშვლები გაჯეჯილებულები იყვნენ... ქართული ოცნების თავმჯდომარეობიდან კვირიკაშვილის წასვლა იმას ნიშნავს, რომ იგი მალე პრემიერ-მინისტრიც აღარ იქნება... ირაკლი კობახიძე ჯერ პარტიის აღმასრულებელ მდივნობას დაემშვიდობება, შემდეგ კი - პარლამენტის თავმჯდომარის პოსტს... საპარლამენტო უმრავლესობის ლიდერი აღარ იქნება არჩილ თალაკვაძე, რომელმაც საკუთარ ფუნქციებს  თავი სანახევროდაც ვერ გაართვა...  მდინარაძე ფრაქცია ქართული ოცნების თავმჯდომარის თანამდებობას დაემშვიდობება... ივანიშვილის მხრიდან პოლიტიკაში დაბრუნება აბსოლუტურად პოზიტიური ნაბიჯია... ივანიშვილის დაბრუნება სერიოზულად შეაჯანჯღარებს იმ ადამიანებს, რომლებსაც ხელისუფლებაში ყოფნა ძალიან გაუტკბათ, ხალხს დაშორდნენ და ქვეყანა ფეხებზე დაიკიდეს... ივანიშვილი ლაგამს ამოსდებს ოცნების თავაშვებულ ახალგაზრდებს... რაც შეეხება კონკრეტულად ტვ პირველის ეთერში ჟურნალისტ ვახო სანაიასა და რესპონდენტ ნიკოლოზ მჟავანაძეს შორის მომხდარ ინციდენტს - ისეთი შეცდომა, როგორიც ვახო სანაიამ დაუშვა, არცერთ ტელეწამყვანს არ შეეფერება და არ ეპატიება.“

ვალერი ხაბურძანია: ჩემი მოკრძალებული რჩევა იქნება, ბიძინა ივანიშვილმა პრემიერის პოსტიც ჩაიბაროს! („ასავალ-დასავალი“)

ავტ. ნატო ფოცხიშვილი 

ვალერი ხაბურძანია: „ - ივანიშვილის გარდა დღეს ქვეყანაში სიტუაციას ვერავინ და ვერაფერი დაალაგებს... ვის უნდა დაუჯეროს ხალხმა, იმ ახალგაზრდას, რომელსაც საკუთარი თმისათვის ვერ მოუვლია? ბრიტანეთის საგარეო საქმეთა მინისტრი თმას რომ არ ივარცხნის, ეს იმას არ ნიშნავს, რომ საქართველოს პარლამენტის თავმჯდომარემაც თმადაუვარცხნელმა იაროს... გედევან ფოფხაძე რომ უმრავლესობიდან წავა, ე.ი. ვერ არის კარგად საქმე... ჩუგოშვილზე კიდევ შეიძლება თქვა, მაგრამ არჩილ თალაკვაძე და მამუკა მდინარაძე რანაირი ლიბერალები არიან. ადეიშვილის პროკურატურის ნასხლეტები არიან... ქართულმა ოცნებამ დიდი შეცდომა დაუშვა, მარშის ახალგაზრდა წევრები რომ დააპატიმრა და კიდევ უფრო უარეს შედეგს მიიღებს, თუ მათ სისხლის სამართლის კოდექსით გათვალისწინებულ სასჯელს შეუფარდებს... ნინო ჯანგირაშვილის, გიორგი გაბუნიასა და ვახო სანაიას ჭკუაზე არ უნდა დადიოდეს ხელისუფლება... კვირიკაშვილი უკვე დამარცხადა და საშველად ბიძინა ივანიშვილს უხმო... ალტერნატივა კვირიკაშვილზე ბევრად უკეთესი უნდა იყოს, ასეთად კი მხოლოდ ბიძინა ივანიშვილი წარმომიდგენია... ჩემი მოკრძალებული რჩევა იქნება, ბიძინა ივნიშვილმა პრემიერის პოსტიც ჩაიბაროს და ბოლომდე აიღოს პასუხისმგებლობა!... თუ მმართველ პარტიას პრეზიდენტობის კანდიდატურა ჩაუვარდება, ჩათვალეთ, რომ 2020 წლის საპარლამენტო არჩევნები წაგებული აქვს... მიუხედავად იმისა, რომ სალომე ზურაბიშვილს რუსეთის მიმართ არ აქვს კარგი დამოკიდებულება, ალბათ, მაინც საუკეთესო საპრეზიდენტო კანდიდატი იქნებოდა... ბიძინა ივანიშვილის დაბრუნებით პოლიტიკური ვითარება შეიცვალა.“

მაგდა გულედანი: ბატონო პრემიერო, რატომ ტბორავ სვანეთს? („ასავალ-დასავალი“)

ავტ. გიორგი გიგაური 

„სვანეთის ახალგაზრდული მოძრაობის“ წევრი მაგდა გულედანი აცხადებს, რომ სვანეთში 52 ახალი ჰესის მშენებლობა დამღუპველი იქნება და სვანეთის უნიკალური ბუნებიდან აღარაფერი დარჩება. მაგდა გულედანი პრემიერისაგან პასუხს ითხოვს და მიიჩნევს, რომ დაუშვებელია ჰესების მშენებლობა ღვარცოფულ მდინარეებზე. ჰესების მშენებლობის საკითხი ძალზე ზედაპირულად არის გაანალიზებული. სვანეთი ისედაც დემოგრაფიული კატასტროფის წინაშეა და ჰესების მშენებლობა მხოლოდ ინვესტორების ინტერესებშია. გულედანი მოითხოვს შეწყდეს ჰესომანია, სვანები თავს შეაკლავენ და არ დაუშვებენ ჰესების მშენებლობას.

თამარ იოვაშვილი: 1 მაისს პოლიტპატიმრების დედები ჩვენ შვილებთან ერთად სასიკვდილო შიმშილობას ვიწყებთ! („ასავალ-დასავალი“)

ავტ. გიორგი გიგაური 

ლადო სადღობელაშვილის დედა, თამარ იოვაშვილი აცხადებს, რომ მისი ვაჟი თანამებრძოლებთან ერთად უსამართლოდაა გამოკეტილი ციხეში. თამარ იოვაშვილის თქმით, მისი ვაჟისთვის შიმშილობა საზიანოა. ის მიმართავს პრემიერს, შს მინისტრსა და მთავარ პროკურორს: „ - ჩემს შვილს რაიმე რომ დაემართოს, თქვენს სინდისზე იქნება“. იოვაშვილი ბიძინა ივანიშვილსაც მიმართავს და მისგან სამართლიანობის აღდგენას მოითხოვს 7 პოლიტპატიმრის გათავისუფლების საქმეში.  იოვაშვილი აცხადებს, ასევე, რომ 1-მაისს დაკავებულების დედები აქციას გეგმავენ მთავრობის ადმინისტრაციასთან. ისინი პრემიერთან შეხვედრას მოითხოვენ. პატიმართა დედებს სურთ პირადად კვირიკაშვილისაგან მოისმინონ პასუხი, თუ რატომ არიან დაკავებულები მათი შვილები. იოვაშვილი საზოგადოებას მოუწოდებს შეუერთდნენ დედების პროტესტს 1-ლ მაისს 15 საათზე და მოითხოვონ სინდისის პატიმრების გათავისუფლება.

ნინო ბურჯანაძე: დღეს საქართველოს ჩემზე უკეთესი საპრეზიდენტო კანდიდატი არ ჰყავს („ასავალ-დასავალი“)

ავტ. დიტო ჩუბინიძე 

ნინო ბურჯანაძე: „ - ივანიშვილი არსად წასულა, ის პოლიტიკაში მუდმივად იყო და მის ოფიციალურ დაბრუნებას მივესალმები... დააკვირდით, ვინ არიან ქართული ოცნების ახალგაზრდა  ლიდერები! ისინი სააკაშვილის რეჟიმის დროს სოროსის ფონდში არასამთავრობო ორგანიზაციებსა თუ მსგავს სტრუქტურებში იყვნენ შემძვრალი. ამ ხალხს ბიძინა ივანიშვილმა ძალაუფლება და ხელისუფლება სინით მიართვა. აი, ასეთმა ხალხმა ჭკუის დარიგება  და ზემოდან ცქერა დაუწყო ქართული ოცნების იმ წარმომადგენლებს, რომლებსაც ნაფიქრიც აქვთ, ნაბრძოლიც და ტყვიისათვის შუბლიც აქვთ შეშვერილი. ცხადია, ქართული ოცნება თავზე ემხობოდათ და ბიძინა ივანიშვილიც იძულებული გახდა დაბრუნებულიყო... ივანიშვილმა გამოუსწორებელი შეცდომა დაუშვა, როდესაც გიგა ბოკერიას გაძლიერებას ხელი შეუწყო... ბოკერიასა და ივანიშვილს შორის ალიანსი აშკარაა... 2012 წლის აგვისტოში ბიძინა ივანიშვილმა პირისპირ შეხვედრისას მითხრა - „ჩვენ მოვიგებთ არჩევნებს, ჩვენ მოვალთ ხელისუფლებაში, სამ-ოთხ თვეში დავალაგებ სოტუაციას და მერე წავალ!“... ამაზე ვუპასუხე: - ბატონო ბიძინა, გამორიცხულია, არასწორი ხედვა გაქვთ, თქვენ კი არა, სამ-ოთხ თვეში ამ არეულ მონატერს ქრისტე ღმერთიც ვერ დაალაგებს-მეთქი... იგი კარგი ბიზნესმენია, მაგრამ არ არის კარგი პოლიტიკოსი... ცხადია, ივანიშვილს აწყობს, რომ ოპოზიციის ლიდერი იყოს ბოკერია და არა ნინო ბურჯანაძე, რომელიც იქნება შეუპოვარი, მაგრამ არა მტერი... ხალხმა დაიჯერა, რომ ივანიშვილი ყველაფერს მოაგვარებდა, რაც აბსურდია... ჩემი შეცდომა ის იყო, რომ სააკაშვილთან ურთიერთობაში მეტი სიხისტე ვერ გამოვიჩინე... ბოკერია სააკაშვილს პირდაპირ ასე ეუბნებოდა - სანამ ბუში ოფისშია, მანამდე ჩვენ აფხაზეთის ომი უნდა დავიწყოთო! მერე ჩვენ ამას არავინ გვაპატიებს და მხარსაც არ დაგვიჭერენო! 2008 წლის აპრილში ამის თავიდან აცილება შევძელი...  ბათუმი [2004-ში] დაბომბვას გადავარჩინე... თათუხაშვილს ბათუმში უნდა გადაესხა დესანტი, რაც აჭარაში ომის დაწყებას ნიშნავდა... სააკაშვილმა ბრძანება გასცა, რომ აჭარის მიმართულებით დაეძრათ ტანკები, ეს ბრძანება გელა ბეჟუაშვილმა არ შეასრულა... ძალიან საინტერესო იქნება, თუ ბიძინა ივანიშვილი საპრეზიდენტო არჩევნებში მიიღებს მონაწილეობას... პრეზიდენტობა არა ჩემთვის, არამედ ქვეყნის კრიზისიდან გამოსაყვანად მჭირდება... პუტინმა კარგად იცის, რომ კრემლის მარიონეტი არასოდეს ვიქნები... ხელისუფლებაში რომ დავრჩენილიყავი, შესაძლოა, 2008 წელს აგვისტოს ომი არ დაწყებულიყო... როცა 2012 წელს დავინახე, რომ სააკაშვილს ბიძინა ივანიშვილი უკეთ მოერეოდა, ვიდრე მე, გვერდზე გავიწიე.“

გია კორკოტაშვილი: დღევანდელმა ხელისუფლებამ რამდენიც არ უნდა იხვანცალოს, ფაქტი ერთია - მას 7 პოლიტპატიმარი ჰყავს! („ასავალ-დასავალი“)

ავტ. ჯაბა ხუბუა 

„ქართული მისიის“ ლიდერი გია კორკოტაშვილი აცხადებს, რომ უსამართლოდ დაპატიმრებული 7 ახალგაზრდა ხელისუფლების კონკრეტული მაღალჩინოსნის პირადი პატიმარია. კორკოტაშვილი მალე საჯაროდ დაასახელებს აღნიშნული მაღალჩინოსნის ვინაობას. კორკოტაშვილი ხელისუფლებას ქართული მარშის 7 წევრის გათავისუფლებისაკენ მოუწოდებს. კორკოტაშვილი ბიძინა ივანიშვილსაც მიმართავს. „ - სულ რაღაც ორ  კვირაში გამოჩნდება, ბატონი ბიძინა მედროვე მეშჩანებთან და ვაზელინიან ხალხთან ერთად აპირებს ყოფნას თუ ღირსეულებთან ერთად შეუდგება ქვეყნის მშენებლობას. მე, როგორც ერთი რიგითი მოქალაქე, მზად ვარ გვერდით დავუდგე ივანიშვილს, მაგრამ თუ დავინახავ, რომ იგი ვითარების რადიკალურად შეცვლას არ აპირებს, მაშინ პროტესტსაც გამოვხატავ და ჩემს სათქმელსაც ხმამაღლა ვიტყვი“, - აცხადებს კორკოტაშვილი. ქართული მარშის წარმომადგენელი კონსტანტინე მორგოშია კი აცხადებს, რომ ორგანიზაცია 7 პატიმრის გასათავისუფლებლად პროტესტის უკიდურეს ფორმას მიმართავს და 1-ლი მაისიდან შიმშილობას იწყებს.

გიორგი მუხიგულაშვილი: გაგრძელება იქნება გია თვალავაძის მოხსნამდე! („ასავალ-დასავალი“)

ავტ. ზაზა დავითაია 

სამოქალაქო საზოგადოების აქტივისტი, გიორგი მუხიგულაშვილი აცხადებს, რომ ზაზა სოფრომაძის კვალად გია თვალავაძეც მალე დატოვებს თანამდებობას. მუხიგულაშვილის ამბობს, რომ გია თვალავაძის ინიციატივით დაწესებული რეგულაციების ამოქმედების შემდეგ ფსიქოტროპულმა მედიკამენტებმა შავ ბაზარზე გადაინაცვლა და აბების ღირებულებამ 20-25 თეთრიდან 2,5 ლარამდე მოიმატა. მუხიგულაშვილის თქმით, სამედიცინო რეგულირების სააგენტოს უფროსის ყოფილი მოადგილე დავით მაჭარაშვილი პოლიციამ იმ 2  ფირმის „დაკრიშვისათვის“ დააკავა, რომელსაც ფსიქოტროპული პრეპარატები შემოჰქონდა. მაჭარაშვილმა თვალავაძეს ხელი დაადო, როგორც თანამონაწილეს. კორუფციული გარიგებების შედეგად ბაზარზე აღურიცხავი ფსიქოტროპული წამლები იყიდებოდა. კორუფციაში მონაწილე კომპანიების დირექტორები სასამართლომ გირაოს სანაცვლოდ გაათავისუფლა და ყველაფერი გაკეთდა იმისათვის, რომ პროცესზე გია თვალავაძის სახელი არ გაჟღერებულიყო. სხვადასხვა დროს სხვადასხვა დანაშაულისათვის გია თვალავაძის სამი მოადგილე დაიჭირეს. თვით სერგეენკომაც ვერ ალაგმა თვალავაძის მაფიოზური საქმიანობა. მუხიგულაშვილის თქმით, თვალავაძე ირიბ შანტაჟს არ ერიდება. მან სერგეენკოს მოოქროვილი ხატი აჩუქა და მეორე დღეს თავად მოსდო სამინისტროს ეს ამბავი. თვალავაძე საავადმყოფოებისა და ფარმაცევტული კომპანიების მფლობელებს ხარკს სძალავს და  სამედიცინო საქმიანობის დამადასტურებელ სერტიფიკატებს ყიდის. თვალავაძე „კრიშავს“ იაშვილის კლინიკასა და უროლოგ ქარაზანაშვილსაც, რომელსაც ლიცენზია უკანონოდ მისაცა.

ნანა თეთრაძე: ბაჩო ახალაია უფრო დიდ სასჯელს იმსახურებდა! („ასავალ-დასავალი“)

ავტ. ნატო ფოცხიშვილი 

პოლკოვნიკ სერგო თეთრაძის ქვრივი აცხადებს, რომ 9-წლიანი სასჯელი ბაჩო ახალაისათვის ცოტაა. ნანა თეთრაძის თქმით, მისი მეუღლე უშუალოდ მეგის ქარდავამ და ბაჩო ახალაიამ აწამეს. ნანა თეთრაძის თქმითვე, ის ადამიანები, რომლებმაც სერგო თეთრაძის საქმე „შეკერეს“ დღესაც მშვიდად განაგრძობენ ცხოვრებას: ზაზა მჭედლიძე, მიშა კუჭუხიძე. ჩხრეკისას თეთრაძეების ოჯახს ძვირფასეულობა მოპარეს და არავის დაუბრუნებია. ნანა თეთრაძე აცხადებს, რომ პროკურორმა ხათუნა კალანდაძემ დასაკითხ პირთა სიიდან რამდენიმე აშკარა თანამონაწილის გვარი ამოიღო. მოსამართლე გიორგი გოგინაშვილი კი, რომელმაც სერგო თეთრაძეს წინასწარი პატიმრობა შეუფარდა, უვადო მოსამართლედ დანიშნეს.

ვალერი გელბახიანი: ამერიკელებმა შესანიშნავად იციან, რომ პატარკაციშვილი მოკლულია, მაგრამ მეუღლე ამას რატომ არ იჯერებს? („ასავალ-დასავალი“)

ავტ. ქეთევან ხამიცაშვილი 

გელბახიანი აცხადებს, რომ ბადრი პატარკაციშვილს გული არ აწუხებდა და მისი გარდაცვალების მიზეზი ინფარქტი ვერ იქნებოდა. გელბახიანისთვის უცნაურია ის გარემოება, რომ პატარკაციშვილის ოჯახმა ეს საკითხი არ გამოიკვლია. გელბახიანის თქმით, ბადრი პატარკაციშვილის გარდაცვალება საქართველოს ხელისუფლების გადაწყვეტილება იყო, მაგრამ - სხვისი ხელით აღსრულებული. ბრიტანეთის საელჩოში ატაშეებად გაფორმებული 4 ადამიანი ადგენდა ბადრის მარშრუტებს, რეჟიმებს, ოფისებსა და რესტორნებს. ბადრიმ იცოდა აღნიშნულის შესახებ. გელბახიანის თქმით, ერეკლე კოდუა ბადრი პატარკაციშვილის აგენტი იყო, პატარკაციშვილი მას ფულს უხდიდა, თუმცა კოდუა ატყუებდა. პატარკაციშვილს სურდა კოდუას დაედასტურებინა ფაქტი, რომ ჩეჩენ დაქირავებულ მკვლელს დაუკვეთეს მისი მოკვლა. გელბახიანის თქმით, სინამდვილეში ბადრის მკვლელობას მასტერა - გია დგებუაძე გეგმავდა და ეს თავად ბადრიმაც იცოდა. ცნობილი აუდიოჩანაწერი ლონდონში თავად ბადრი პატარკაციშვილმა გააკეთა და არა კოდუამ. ბადრის თავად სურდა ჩანაწერის გამოქვეყნება და კოდუას კომპრომეტირება, მაგრამ სავარაუდოდ, მას დაასწრეს. სასამართლომ დაადასტურა, რომ წარდგენილი ჩანაწერი ასლი იყო და არა ორიგინალი. კოდუას რომ გაეკეთებინა ჩანაწერი, ის ორიგინალს წარადგენდა. გელბახიანი უშვებს ვერსიას, რომ ბორის ბერეზოვსკი ორმაგ თამაშს თამაშობდა. ვალერი გელბახიანი წერს წიგნს თავისი ურთიერთობების შესახებ ბადრი პატარკაციშვილსა და ბორის ბერეზოვსკისთან. ის ხელისუფლებას მოუწოდებს დროულად იქნას გამოძიებული პატარკაციშვილის მკვლელობის საქმე.

ბიძინა ივანიშვილისა და ჟანი სიხარულიძის გასაუბრება//ჟანი, მე შენგან უახლეს შეტყობინებებს მოველი - სამშობლოს მოღალატეთა თავი გაგორდეს რომელი? („ასავალ-დასავალი“)

ავტ. ჯაბა ხუბუა 

გალექსილ დიალოგში საუბარია: სამედიცინო სისტემის პრობლემების, ქართული მარშის დაკავებული წევრების, ბიძინა ივანიშვილის პოლიტიკაში დაბრუნებისა და ზოგადად, ქვეყანაში არსებული მდგომარეობის შესახებ. 

რეზონანსი

გახდება თუ არა ივანიშვილი პრემიერი ან პრეზიდენტი (რეზონანსი)

ავტ. ეკატერინე ბასილაია

 გამოცემა  ცდილობს პოლიტოლოგებთან ერთად გაარკვიოს რამდენად რეალურია ბიძინა ივანიშვილის ხელახალი გაპრემიერება ან პრეზიდენტის პოსტზე ხილვა. „რეზონანსი“  სტატიის შესავალში აღნიშნავს, რომ ანალიტიკოსთა უმრავლესობის აზრით, დღეს ეს შეუძლებელია, რადგან კონსტიტუცია ორმაგი მოქალაქეობის მქონე პირს უკრძალავს როგორც გაპრეზიდენტებას, ისე პრემიერობას, ივანიშვილი კი საფრანგეთის მოქალაქეა და მხოლოდ საფრანგეთის მოქალაქეობაზე უარის შემთხვევაში შეიძლება ეს საკითხი დაისვას.

გაზეთთან საუბარში იურისტი ლევან ალაფიშვილი ამბობს, რომ ექსპრემიერი ივანიშვილი პრეზიდენტის ან პრემიერის პოსტს ვერ დაიკავებს, რადგან ორმაგი მოქალაქეობა აქვს. მოქმედი კონსტიტუციის 29-ე მუხლით და ახალი კონსტიტუციის 25-ე მუხლით, ორმაგი მოქალაქეობის მქონე პირს ამ თანამდებობების დაკავება ეკრძალება.

"2012-ში სპეციალურად მისთვის, როგორც ევროკავშირის წევრი სახელმწიფოს მოქალაქისთვის, დაუშვეს ერთჯერადი გამონაკლისი კონსტიტუციაში. მისი გადადგომის შემდეგ ის წესი აღარ მოქმედებს. აკრძალვა შენარჩუნებულია ახალ, ერთპარტიულ კონსტიტუციაშიც, შემოდგომაზე რომ ამოქმედდება. საფრანგეთის მოქალაქეობაზე უარის თქმის შემთხვევაში შეზღუდვა იხსნება. ნაკლებად სავარაუდოა, მან უარი თქვას საფრანგეთის მოქალაქეობაზე. 2012-ში უარის თქმის პროცედურები დაწყებული ჰქონდა, საელჩოს მიმართა, თუმცა მერე გააუქმა და საფრანგეთის მოქალაქეობაც დაიტოვა," - ამბობს ალაფიშვილი. მისი ვარაუდით, პრეზიდენტობა ან პრემიერ-მინისტრობა რომ ყოფილიყო ივანიშვილის პოლიტიკაში შემოსვლის სტრატეგია, მოქალაქეობაზე გადაწყვეტილებას უკვე მიიღებდა.

ვახტანგ ძაბირაძის თქმით, თუ ივანიშვილი პარტიის თავმჯდომარედ დარჩება და ისე გააგრძელებს ხელისუფლების მართვას, ამით "დალოცვილ" საბჭოთა მმართველობას ვუბრუნდებით. მისი აზრით, სწორი იქნება, თუ ივანიშვილს ახლა აირჩევენ პარტიის თავმჯდომარედ, გარკვეული დროის შემდეგ კი ისევ გახდება პრემიერი. "ასე არის სწორი, გამართული და მისაღებიც. ორმაგი მოქალაქეობის პრობლემა კი ადვილად მოიხსნება, ან უარს იტყვის საფრანგეთის მოქალაქეობაზე, ან ისევ შეიტანენ შესწორებას კონსტიტუციაში, ამისთვის საკმარისი ხმები აქვთ. ეს უკვე ტექნიკური მხარეა, ხოლო ის, რომ პარტიის თავმჯდომარემ უნდა მართოს ქვეყანა ირიბად, საბჭოეთია. რაც შეეხება პრეზიდენტად მის წარდგენას, მაშინ საერთოდ არ მესმის ამ ხალხის, რადგან ასეთ შემთხვევაშიც ცუდი ვითარებაა. პარტიის თავმჯდომარე ივანიშვილი, რომელიც შეცვლის ხოლმე მთავრობას, გვაბრუნებს საბჭოეთში, ხოლო პრეზიდენტი ივანიშვილი, რომელიც ასევე განკარგავს მთავრობას, გვაბრუნებს საპრეზიდენტო მმართველობაში და არაფორმალურად ვიქნებით საპრეზიდენტო რესპუბლიკაში," - ამბობს ძაბირაძე.

ანჯაფარიძე: ივანიშვილის პოლიტიკაში შემოსვლა იმედგაცრუებული ამომრჩევლის შემობრუნებას ემსახურება (რეზონანსი)
 ინტერვიუ ზაალ ანჯაფარიძესთან

"მიუხედავად იმისა, რომ საზოგადოების მოლოდინი ივანიშვილის მიმართ არ არის ისეთი მაღალი, როგორიც 2011-2012 წლებში იყო, მას მაინც აქვს საკმაოდ დიდი სოციალური კაპიტალი და გავლენა ამომრჩეველზე, ამიტომ მისი დაბრუნება პოლიტიკაში გარკვეულწილად უკავშირდება იმედგაცრუებული ამომრჩევლის შემობრუნებას," - ამბობს პოლიტოლოგი ზაალ ანჯაფარიძე ბიძინა ივანიშვილის პოლიტიკაში დაბრუნების გადაწყვეტილებაზე საუბრისას. ის ივანიშვილის პოლიტიკაში დაბრუნების რამდენიმე მიზეზს ასახელებს: 1.  პარტია „ქართულ ოცნებაში“ არსებული დაპირისპირება, რომელიც გედევან ფოფხაძის სკანდალმა აშკარა გახადა; 2. მოახლოებული საპრეზიდენტო არჩევნები; 3. ივანიშვილის ირგვლივ შექმნილი არცთუ მისაღები კონტექსტი საერთაშორისო დონეზე, რომლის მიხედვით ის საქართველოს არაფორმალური მმართველია.  

 ზაალ ანჯაფარიძე: „არაფორმალური მმართველობა დასავლურ წრეებში საკმაოდ ნეგატიურად აღიქმება და როდესაც ივანიშვილის სახელი ამ კუთხით არაერთხელ გამოჩნდა საერთაშორისო ორგანიზაციების მიერ საქართველოზე დაწერილ ანგარიშებში, ბოლო აკორდი კი "ფრიდომ ჰაუსის" ანგარიში იყო, შესაძლოა, ესეც გამხდარიყო ბიძგი ივანიშვილისთვის, დაეკავებინა ფორმალური თანამდებობა“.  

ვახტანგ ძაბირაძე: “ალბათ წლის ბოლომდე ივანიშვილი პრემიერი გახდება” (რეზონანსი)

ავტ. ნინო ქეთელაური

 ინტერვიუ ვახტანგ ძაბირაძესთან
"თუ მხოლოდ "ქართულ ოცნებაში" წესრიგის დასამყარებლად მოვიდა, ჩათვალეთ, რომ ეს ფუჭი გასროლაა. ამიტომ, ვფიქრობ, რომ პარტიის თავმჯდომარედ დაბრუნება ეს პირველი ნაბიჯია და ალბათ, წლის ბოლომდე, ივანიშვილი პრემიერი გახდება",-ამბობს   ბიძინა ივანიშვილის დაბრუნებაზე კონსტიტუციონალისტი ვახტანგ ძაბირაძე,  გაზეთთან საუბრისას. მისი  აზრით, დღეს ივანიშვილი ისევ რომ გაქრეს პოლიტიკიდან, მის მიმართ ძალიან ნეგატიური დამოკიდებულება და მძაფრი აგრესია გაჩნდება მოსახლეობის მხრიდან. რესპოდენტი თვლის, რომ პოლიტიკაში შემობრუნებით ივანიშვილმა გარისკა .

 ვახტანგ ძაბირაძე:  „პარტიის თავმჯდომარეობა არაფერში სჭირდებოდა (ივანიშვილს), ამიტომ ვფიქრობ, ის კიდევ უფრო დიდი ნაბიჯის გადასადგმელად ემზადება, ანუ პრემიერობისთვის, ხოლო კვირიკაშვილს პრეზიდენტობისთვის ამზადებს.“

"ყველა ვთანხმდებით, რომ ნარკომომხმარებელი არ დავიჭიროთ" / ნარკოპოლიტიკის ლიბერალიზაციის კანონზე "ოცნება" ვერ შეთანხმდა და ახალ პროექტს ამზადებს (რეზონანსი)

ავტ. თიკო ოსმანოვა

  გამოცემის ცნობით, ნარკოპოლიტიკის ლიბერალიზაციაზე პარლამენტი ახალ კანონპროექტს ამზადებს. საპარლამენტო უმრავლესობის ნაწილისა და საპატრიარქოს მიერ დაწუნებულ პროექტს საკანონმდებლო ორგანო აღარ დაუბუნდება. ჯანდაცვის კომიტეტის წევრ დიმიტრი ხუნდაძის თქმით, კანონპროექტი იცვლება, რადგან რისკებთან იყო დაკავშირებული, თუმცა ყველა თანხმდება, რომ ნარკომომხმარებელი ციხეში არ უნდა იჯდეს, სხვა საკითხები კი სადავოა.

"როცა დოკუმენტი უმრავლესობაში შეჯერდება, მაშინ გამოვა სესიაზე განსახილველად. დეტალები დასაზუსტებელია, რადგან არსებული კანონპროექტი მიუღებელია და ამ ფორმით ვერ გავა. უდიდესი ნაწილი იცვლება. პრინციპული საკითხებიც არის, რომლებიც შეიცვლება. ისეთი კანონპროექტი უნდა შემუშავდეს, რომ რისკფაქტორებს არ შეიცავდეს - ნარკომომხმარებელი უნდა შემცირდეს და არა პირიქით, გაიზარდოს. ეს კანონპროექტი შეიცავდა მაღალ რისკებს, რომ მისი მიღების შემთხვევაში ქვეყანაში გაიზრდებოდა ნარკოტიკის მოხმარება", - ამბობს  “რეზონანსთან" ხუნდაძე. მისივე თქმით, კანონის დაყვანა პრიმიტიულ საკითხამდე - ნარკომომხმარებლის დაჭერა-არდაჭერამდე არ შეიძლება, თუმცა იმაზე, რომ მომხმარებელი ციხეში არ უნდა იჯდეს, ყველა თანხმდება, სხვა დეტალები კი დასაზუსტებელია.

 გაზეთი შენიშნავს, რომ პარლამენტში მიმდინარე პროცესების ფონზე სამოქალაქო სექტორი ხელისუფლებას ნარკოპოლიტიკის ლიბერალიზაციის საკითხის გაჭიანურებაში ადანაშაულებს. “რეზონანსის“ ცნობით," ადამიანის უფლებათა ცენტრმა" არსებული ნარკოპოლიტიკის ცვლილების საჭიროებაზე რამდენიმე დღის წინ საერთაშორისო ორგანიზაციების წარმომადგენლებთან გამართა შეხვედრა. ორგანიზაცია „ ოცნებისგან“ რეპრესიული პოლიტიკის შეცვლასა და საკანონმდებლო ორგანოში საკითხზე მსჯელობის დაწყებას ითხოვს.

"ეს არ იქნება წინა აქციებივით, რომლებიც უფრო დიეტას ჰგავდა" - "ქართული მარში" უვადო შიმშილობას იწყებს (რეზონანსი)

ავტ. თიკო ოსმანოვა

 „რეზონანსი“ „ქართული მარშის“ გეგმებზე წერს. გამოცემის თქმით, სამართლიანობის აღდგენის მოთხოვნით „ქართული მარშის“ ლიდერები, აქტივისტები და მათი ოჯახის წევრები 30 აპრილიდან უვადო შიმშილობას იწყებენ. ამის პარალელურად კი "მარშის" დამფუძნებელი  სანდრო ბრეგაძე საერთაშორისო ორგანიზაციებს და აკრედიტირებულ დიპლომატიურ კორპუსის წარმომადგენლებს ინფორმაციას მიაწვდის დაკავებული ახალგაზრდების საკითხთან დაკავშირებით, რომელთა საქმის განხილვაზე სააპელაციო სასამართლომ უარი განაცხადა და სიტყვიერი შეურაცხყოფისთვის მათპატიმრობა ემუქრებათ.

სანდრო ბრეგაძე ამბობს, რომ იშიმშილებენ მანამ, სანამ მათი ორი მთავარი მოთხოვნა არ იქნება შესრულებული

"ეს არ იქნება წინა აქციებივით, რომლებიც უფრო დიეტას ჰგავდა. ეს იქნება 1981 წლის ირლანდიელი პატრიოტების მიერ დაწყებული აქციის მსგავსი - სასიკვდილო შიმშილობა, რომელსაც მაშინ სამწუხაროდ 10 ირლანდიელი პატრიოტი შეეწირა," - აცხადებს  ბრეგაძე.

განცხადება გაავრცელა დაკავებულმა ლადო სადღობელაშვილმაც,  ის ბრალს არ აღიარებს და სამართლიანობის აღდგენას ითხოვს.

"ძალიან მაინტერესებს, რატომ მთხოვენ პასუხს იმაზე, რაც არ გამიკეთებია?! რატომ ვარ უკანონო წინასწარ პატიმრობაში და საერთოდ, რატომ არის აღძრული ჩემს მიმართ სისხლის სამართლის საქმე? არსებობს არაერთი ვიდეო მასალა, სადაც მკაფიოდ ჩანს, რომ ჩემს მიერ განხორციელებულ ქმედებებში საერთოდ არ იკვეთება სისხლის სამართლის დანაშაულის ნიშნები. ვის გაუგია დედის გინების ანდა ბოდიშის მოხდის მოთხოვნის გამო ადამიანი დააკავონ სისხლის სამართლის წესით და მსუბუქი კატეგორიის დანაშაულისთვის აღკვეთი ღონისძიების სახით შეუფარდონ პატიმრობა?!- აღნიშნავს ლადო სადღობელაშვილი.

შიმშილობის პარალელურად კი "ქართული მარშის" ლიდერები საერთაშორისო ორგანიზაციებს და დიპლომატიური კორპუსის წარმომადგენლების საქმის კურსში ჩაყენებას გეგმავენ.

ბრეგაძის თქმით, საქართველოს ჰყავს 7 პოლიტიკური პატიმარი, რომელთა უფლებებიც ყოველდღე ირღვევა და ესენი არიან ხელისუფლების მძევლები.

"მსოფლიოს პროგრესული ნაწილი ვალდებულია ხმა აღიმაღლოს პოლიტიკური ნიშნით ადამიანთა დაპატიმრებაზე. მიუხედავად იდეოლოგიური თუ პოლიტიკური აზრთა სხვაობისა, ყველას ვალია დავიცვათ ადამიანები პოლიტიკური ანგარიშსწორებისგან. ამიტომ, მოგმართავთ თხოვნით, რომ ხმა ამოიღოთ და დახმარება გაგვიწიოთ უდანაშაულოდ დაპატიმრებული 7 პოლიტიკური პატიმრის გათავისუფლების საქმეში", - ნათქვამია წერილში, რომლითაც “ქართული მარშის“ ლიდერებმა დიპლომატიურ კორპუსს უკვე მიმართეს.

აზერბაიჯანმა გიულენის ორგანიზაციის ბათუმელი თანამშრომელი ერდოღანს გადასცა (რეზონანსი)

ავტ. ნინო ქეთელაური

„რეზონანსი“ თურქულ გამოცემებზე დაყრდნობით იუწყება, რომ  აზერბაიჯანმა თურქეთს ძებნილი პირი გადასცა, რომელიც პრეზიდენტ ერდოღანთან დაპირისპირებული პოპულარული მქადაგებლის, ფეთჰულა გიულენის, ორგანიზაციის ბათუმის ფილიალის ერთ-ერთი ხელმძღვანელია. საინფორმაციო სააგენტო "ანადოლუს" ინფორმაციით, 2017 წლის აპრილში თურქეთის მოქალაქე მუსტაფა ჯეილანი აზერბაიჯანში ჩავიდა, სადაც ის დააკავეს. ბრალდებული წინასწარ პატიმრობაში იმყოფებოდა, მოგვიანებით კი აზერბაიჯანის ხელისუფლებამ მისი ექსტრადირების გადაწყვეტილება მიიღო. გამოცემა "მილიეთი" წერს, რომ ჯეილანი გიულენის ორგანიზაციის ბათუმის განყოფილებაში ერთ-ერთი ყველაზე მნიშვნელოვანი ფიგურაა. მისი დაკავების ბრძანება თურქეთის პროვინციების - აქსარაისა და კონიის სასამართლოებმა გასცეს, ბრალად ედება "შეიარაღებული ტერორისტული ორგანიზაციის წევრობა".

 „რეზონანსი“ აღნიშნავს, რომ თურქული პრესა სხვადასხვა ქვეყნიდან ათეულობით ექსტრადირებულის შესახებ საუბრობს, თუმცა არაერთმა ქვეყანამ ანკარას მათ გადაცემაზე უარი უთხრა, მათ შორის დიდმა ბრიტანეთმა, საბერძნეთმა და კოსოვომ.

"ჩვენ მალე დავბრუნდებით" - "ისლამური სახელმწიფო" კვლავ აქტიურდება (რეზონანსი)

ავტ. გიორგი გაჩეჩილაძე

„რეზონანსის“ ცნობით, რამდენიმე თვის წინ "ისლამური სახელმწიფოს" მებრძოლებმა სირიაში გამანადგურებელი დამარცხება იგემეს და იატაქვეშა მდგომარეობაში გადავიდნენ. გამოცემა წერს, რომ  ამ ტერორისტული ორგანიზაციის ხელმძღვანელობამ ბრძოლის ახალი ტაქტიკური ხერხები შეიმუშავა, რაც ძირითადად სხვადასხვა ქვეყანაში ტერორისტული აქციების მოწყობაში მდგომარეობს. წინა კვირას საინფორმაციო საშუალება "ტელეგრამმა" "ისლამური სახელმწიფოს" ოფიციალური წარმომადგენლის - აბუ ალ-ჰასან ალ-მუჰაჯირის მიმართვა გამოაქვეყნა, სადაც "ისლამური სახელმწიფოს" მომავალ გეგმებზეა საუბარი.

თავისი მიმართვის დასაწყისში აბუ ჰასანმა აღიარა, რომ "ისლამურ სახელმწიფოს" არსებობის დასაწყისიდან უმძიმესი დღეები დაუდგა და ამის მიზეზად რუსეთი, აშშ, ისრაელი, საფრანგეთი და დიდი ბრიტანეთი დაადანაშაულა. ამის მიუხედავად "ისლამური სახელმწიფო" ბრძოლას არ წყვეტს და ახალი აქტიური მოქმედებებისათვის ემზადება. ამ ორგანიზაციის შემადგენლობაში შემავალი ჯგუფები იატაკქვეშეთში მოქმედებას განაგრძობენ სირიაში, ერაყში, ლიბიაში, იემენში, ავღანეთში, ეგვიპტესა და აფრიკის რიგ ქვეყნებში. გასაიდუმლოებული არაერთი ჯგუფი მოქმედებს ევროპის კონტინენტზეც, სადაც დროდადრო სერიოზულ ტერაქტებს აწყობენ. "სულიერმა მამამ" თანამოაზრეებს მოუწოდა, რომ ეგვიპტეში, ავღანეთსა და ერაყში დაგეგმილ საარჩევნო პროცესებში მონაწილეობა არ მიიღონ და ჩაშალონ კიდეც.

მოზარდთა ჯანმრთელობა და ჯანმრთელობასთან დაკავშირებული ქცევა - უაღრესად აქტუალური პრობლემა (რეზონანსი)

ავტ. ირაკლი ფავლენიშვილი (თბილისის სახელმწიფო სამედიცინო უნივერსიტეტის პროფესორი)

თბილისის სახელმწიფო სამედიცინო უნივერსიტეტის პროფესორი ყარამან ფაღავა ოც წელზე მეტ ხანს მუშაობს მოზარდთა მედიცინის საკითხებზე. პირველმა პოსტსაბჭოთა ქვეყნებში და პირველთა შორის მსოფლიო მასშტაბით მან დანერგა მოზარდთა მედიცინის კლინიკური ასპექტების სწავლება უმაღლეს სამედიცინო სკოლაში, მოამზადა სახელმძღვანელო ექიმებისთვის, სპეციალური თავი პედიატრიის სახელმძღვანელოში, მნიშვნელოვანი წვლილი შეიტანა მოზარდთა მედიცინის ევროპული სასწავლო პროგრამის მომზადებაში . გამოქვეყნებულ შრომებში წარმოდგენილი შედეგები პრიორიტეტულია, აქვს მნიშვნელოვანი საერთაშორისო ჟღერადობა.

შეიძლება დავასკვნათ, რომ შრომათა ციკლმა "მოზარდთა ჯანმრთელობა და ჯანმრთელობასთან დაკავშირებული ქცევა" საყოველთაო აღიარება მოიპოვა და განსაკუთრებული წვლილი შეიტანა არა მარტო ქართული მეცნიერების, არამედ მსოფლიო მეცნიერების საგანძურში. იგი ამ მიმართულებით პერსპექტივებს სახავს, შეიძლება გამოყენებულ იქნას მოზარდთა ჯანდაცვის შემდგომი ოპტიმიზაციის პრიორიტეტების დასადგენად.

 ახალი თაობა

 ლევან ხაბეიშვილი:“ ქვეყანას ქართულ ენაზე მოლაპარაკე რუსული ხელისუფლება მართავს“ (ახალი თაობა)

 ავტ. შორენა მარსაგიშვილი

 „საქართველოს მთავრობის მეთაური გიორგი კვირიკაშვილი ისევ შარშია“.-აღნიშნავს გამოცემა და   ალექსანდრე ლუკაშენკოს იმ განცხადებაზე წერს, რომელშიც ბელორუსის  ლიდერმა საქართველოს პრემიერი ახსენა. საქართველოს მთავრობის დამოკიდებულებაზე რუსეთის ხელისუფლების მიმართ გაზეთი  ლევან ხაბეიშვილს ესაუბრება.  ხაბეიშვილი ამბობს, რომ პრემიერის განწყობები მისთვის სიახლე არ ყოფილა, რადგან საქართველოს   ქართულ ენაზე მოსაუბრე რუსული ხელისუფლება მართავს.

„პრემიერის ცრემლები არ გამკვირვებია. გიორგი კვირიკაშვილისთვის რომ რუსეთი ძვირფასია არც ეს არის ახალი ამბავი. ერთადერთი სიახლე პრემიერის პრესსამსახურის განცხადებიდან შევიტყვე, სადაც წერია რომ კვირიკაშვილს რუსი ბებია ჰყოლია“- ამბობს რესპოდენტი, რომელიც  არ გამორიცხავს რომ საქართველოს ხელისუფლება აფხაზეთის რკინიგზის  აღდგენას დათანხმდეს.

ლევან ხაბეიშვილი: „ რუსეთი ითხოვს და  დათანხმდებიან, გვეტყვიან დათვი მოგვერია და ბაბაია უნდა დავუძახოთო. აგერ სამეგრელოს გუბერნატორი გვეუბნება, კონტრაბანდაზე როგორ საუბრობთ, რა აფხაზეთი საქართველო არ არისო? რკინიგზასაც გახსნიან და  სხვა მრავალ უბედურებასაც ჩაიდენენ. ხსნა მათ სახლში გაშვებაშია“.

„კალაძის გუნდს პრეზიდენტად თალაკვაძე უნდა, კვირიკაშვილის გუნდს- მიხეილ ჯანელიძე“/ გიორგი ახვლედიანი: “თბილისის მერი „ოცნებიდან“ წასვლას და ახალი პარტიის შექმნას აპირებს“ (ახალი თაობა)

ავტ.  შორენა მარსაგიშვილი

 ინტერვიუ გიორგი ახვლედიანთან(„დემოკრატიული მოძრაობა“)

 გიორგი ახვლედიანის თქმით, ბიძინა ივანიშვილი იძულებული იყო პოლიტიკაში დაბრუნებულიყო და ეს გადაწყვეტილება მას პარტიაში არსებულმა ვითარებამ მიაღებინა.  რესპოდენტის თქმით, საპარლამენტო უმრავლესობაში მართვის სადავეები კალაძის გუნდმა აიღო, რაც „ქართული ოცნების“ ძველი სახეებისთვის მიუღებელი აღმოჩნდა. ამასთანავე , კალაძის გუნდს პრეზიდენტობის კანდიდატად თალაკვაძის ხილვა სურდა და სურს, კვირიკაშვილის ჯგუფი კი მიხეილ ჯანელიძეს ასახელებს. პოზიციების შეუთავსებლობამ პარტია თითქმის დაშლამდე მიიყვანა.

ახვლედიანი არ უარყოფს გამოცემის ინფორმაციას, დავით მაღრაძისთვის „ქართული ოცნების“ მხრიდან პრეზიდენტობის კანდიდატობის  შეთავაზების თაობაზე  და  არ გამორიცხავს, რომ  „ქართული ოცნების“ საპრეზიდენტო კანდიდატად ბიძინა ივანიშვილი დასახელდეს. ახვლედიანი თვლის, რომ პრეზიდენტის პოსტი ივანიშვილისთვის  მიმზიდველი იქნება, რადგან ასე   ყოფილი პრემიერი 2024 წლამდე ხელშეუხებლობის გარანტიას მიიღებს და დასავლეთი აღარ ისაუბრებს  ივანიშვილის არაფორმალურ მმართველობაზე.

 ახვლედიანის აზრით, კალაძის გუნდი მალე დატოვებს „ქართულ ოცნებას“ და ახალ პარტიას შექმნის, თუმცა რეალურად, ივანიშვილი გააკონტროლებს როგორც კალაძის  ახალ პარტიას, ასევე „ქართულ ოცნებასაც“.

„გათვლა აქვთ ასეთი, ჰგონიათ რომ პირველ ადგილზე ამ პარტიას (კალაძის  ახლად შექმნილ გუნდს) გაიყვანენ, მეორე ადგილს კი „ევროპულ საქართველოს“ მისცემენ. კალაძის გუნდი ბოკერიასთან ერთად შექმნის კოალიციას, „ქართული ოცნება“ კი მთავარი ოპოზიციური ძალა იქნება“-   ამბობს გიორგი ახვლედიანი „ქართული ოცნების“ და ბიძინა ივანიშვილის  შესაძლო გეგმებზე საუბრისას.

 „ახლა  ივანიშვილს გაცილებით რთული პრობლემა აქვს, ვიდრე 2012-ში ჰქონდა“/ რამაზ საყვარელიძე: „ნაციონალების მობრუნების საფრთხე გაიზარდა“ (ახალი თაობა)

ავტ. ნონა ცაბაძე

 ინტერვიუ რამაზ საყვარელიძესთან

 რამაზ საყვარელიძე ამბობს, რომ ივანიშვილი ამჟამად უფრო რთულ პერიოდში ბრუნდება  პოლიტიკაში, ვიდრე ეს 2012 წელს იყო, რადგან 2012 -ში მოლოდინისა და იმედიანობის ფონი იყო, ახლა კი უიმედობისა და უნდობლობის ფონია.

 საყვარელიძე არ გამორიცხავს, რომ ყოფილ პრემიერს დიდი საინვესტიციო პროექტები ჰქონდეს გეგმაში, რომლებიც ხელს შეუწყობს საქართველოს ეკონომიკის გაუმჯობესებას.

„ ჩემი დაბრუნება იმავე საკითხებს მოაგვარებს რითიც დაიწყო „ოცნებამო“. არ დაუზუსტებია, მაგრამ ეს „ნაციონალების“ თემას ნიშნავს, რადგან ახალი თაობის ჯგუფები ისეთი კრიტიკულები არ იყვნენ „ნაციონალური მოძრაობის“, როგორც იდეოლოგიის მიმართ“- აღნიშნავს  რამაზ საყვარელიძე. მისი აზრით, ივანიშვილი იმიტომ შემობრუნდა პოლიტიკაში, რომ  იმ ღირებულებების დაკარგვის საფრთხე იგრძნო, რისთვისაც მან 2012 წელი მოიყვანა.

 საყვარელიძის თქმით, სწორედ „ევროპული საქართველოს“  გაძლიერებაა ის ერთერთი ხაზი, რომელიც „ნაციონალური მოძრაობის“ იდეოლოგიის აღორძინებას შეიძლება დავუკავშიროთ. „თუ ივანიშვილი შემობრუნდა ამ ფონზე. ეს სწორედ იმაზე მიუთითებს, რომ მისთვის „ევროპული საქართველოს“ გაძლიერებაც მიუღებელი იქნება“.- ამბობს რესპოდენტი.

 ნუკრი ქანთარია: „ბიძინა ივანიშვილს პოლიტიკაში დაბრუნების სურვილი არ ჰქონია“(ახალი თაობა)

ავტ. ნათია ხურცილავა

 ინტერვიუ ნუკრი ქანთარიასთან

 ნუკრი ქანთარიას თქმით, ბიძინა ივანიშვილის პოლიტიკაში დაბრუნება გამოიწვია ფაქტმა, რომ ყოფილმა პრემიერმა იმ მიზნების ჩავარდნის საფრთხე დაინახა, რომელიც მას ზოგადად, დასახული აქვს.

 ნუკრი ქანთარია ივანიშვილის დაბრუნებასა და პარტიაში არსებულ ვითარებაზე: „ამ მოვლენამ, რასაკვირველია, ახლა დაჩრდილა გუნდში არსებული უთანხმოება, ამიტომ  ამან ახლა უკანა პლანზე გადაიწია. ახლა, სწორედ დალაგების პროცესია, ყველაფერი გამოიკვეთება,  ვფიქრობ, ყველა თავის ადგილს მონახავს.“

 მიხეილ სააკაშვილი: მთავარ შულერს მაგიდა უნდა ავუყირავოთ (ახალი თაობა)

ავტ. შორენა მარსაგიშვილი

 გამოცემა ვანი ხონის  შუალედურ არჩევნებზე და მიხეილ სააკაშვილის რეაქციაზე წერს. „ახალი თაობა“  აღნიშნავს, რომ ოპოზიციის  ერთი ნაწილი სააკაშვილის გარშემო გეგმავს გაერთიანებას და გასულ უქმეებზე რამდენიმე ლიდერმა სააკაშვილს ამსტერდამში ჩააკითხა კიდეც. ამასთანავე, გაზეთის შენიშვნით,  სააკაშვილი  რამდენიმე კვირაა ამტკიცებს, რომ საქართველოში ბრუნდება. „ახალი თაობა“ შუალედური არჩევნების ჩატარების შემდეგ სააკაშვილის მიერ „ევროპული საქართველოსთვის“ მიმართულ გზავნილზე ამახვილებს ყურადღებას.

 „არ შეიძლება შულერების მაგიდას მიუჯდე კარტის სათამაშოდ. ჩვენ მთავარ შულერს მაგიდა უნდა ავუყირავოთ“- დაწერა სააკაშვილმა სოციალურ ქსელში. მის შეთავაზებას   ირაკლი კიკნაველიძე გამოეხმაურა.  კიკნაველიძე კმაყოფილია რომ სააკაშვილს ევროპული საქართველო აღარ გაულანძღავს, თუმცა ხაზგასმით ამბობს, რომ 28 აპრილის არჩევნებიდან მისმა პარტიამ  განსხვავებული დასკვნა გამოიტანა.

„რაც შეეხება საპრეზიდენტო არჩევნებს, აქაც მნიშვნელოვანია რომ პოლიტიკურმა პარტიებმა ერთმანეთთან ხიდები არ დავწვათ, რადგან ეს არჩევნები გვაძლევს შანსს, რომ პირველი ტური იყოს ბუნებრივი პრაიმერიზი ოპოზიციურ პარტიებს შორის, რომელიც გამოავლენს ერთ ძლიერ კანდიდატს, ხოლო მეორე ტურში შევძლებთ, რომ ყველა ოპოზიციურმა პროდასავლურმა ძალამ დავუჭიროთ მხარი ყველაზე ძლიერ კანდიდატს“.“- თქვა ირაკლი კიკნაველიძემ.

ტუსკაძე: „ხელისუფლებამ უზრუნველყო რომ უგულავამ 38% წაიღო“ (ახალი თაობა)

ავტ. გულიკო ბალაძე

 ვანი -ხონის შუალედურ არჩევნებს აფასებს  ოპოზიციის ერთერთი კანდიდატი მამუკა ტუსკაძე.

 მამუკა ტუსკაძის თქმით,  შუალედურმა არჩევნებმა ძირითადად მშვიდობიანად ჩაიარა, თუმცა მთავარი ნაკლი რაც ბოლო დროს გამოვლინდა  კოორდინატორების  აქტიურობა იყო, რის გამოც ამომრჩეველი საკუთარი არჩევანის ფარულობის შენარჩუნებას ვერ ახერხებდა.

 რაც შეეხება გიგი უგულავას მიერ ხმების 38% -ის აღებას, ტუსკაძე ამაში „ქართულ ოცნებას“ ადანაშაულებს.  ტუსკაძე ამბობს, რომ  მმართველმა ძალამ  ვერ გააუმჯობესა სოციალური  ვითარება და შესაბამისად,  ისეთ ფიგურებს როგორიც გიგი უგულავაა წარსული გაუსუფთავა, მესამე ძალაზე კი ამომრჩეველმა არჩევანი არ გააკეთა.

 ჯონდი ბაღათურია: „ დღეს ექსპერტიზის ბიუროში 7 მოზარდის გვამი ესვენა“(ახალი თაობა)

 გამოცემა ეხმაურება ჯონდი ბაღათურიას მიერ სოციალურ ქსელში გამოქვეყნებულ სტატუსს, რომელიც ე. წ. კლუბური ნარკოტიკით ბოლო დღეებში  გარდაცვლილი ახალგაზრდების ისტორიას ეხება.

„ გთხოვთ, გაავრცელოთ! მხოლოდ ბოლო 4 დღის განმავლობაში თბილისში უკვე 12 მოზარდი გარდაიცვალა „კლუბური ნარკოტიკით“.

 მარტო  დღეს 7 მოზარდის გვამი ესვენა ექსპერტიზის ბიუროში! ეს ტრაგედია ყველა  ოჯახს შეიძლება დაემართოს თუ დაუყოვნებლივ არ შევაჩერებთ! პოლიცია უუფლებო და პარალიზებულია, ტელევიზიებიც არ აშუქებენ! რადგან ეს კლუბები უმაღლესი თანამდებობის პირებს ეკუთვნით“- წერს  ბაღათურია. 

 გაზეთი აღნიშნავს, რომ შსს-ში არ აქვთ პასუხი, როგორ შემოვიდა საქართველოში ახალი ნარკოტიკული პრეპარატები. „ახალი თაობის“ ცნობით,  უწყებაში ახლა ექსპერტიზის პასუხს ელოდებიან გახდა თუ არა მეფედრონი 22 წლის მამაკაცის სიკვდილის გამომწვევი მიზეზი.

